

atha bhägavatäñöama-skandha-präraàbhaù

çré-gaëeçäya namaù. namaù çré-parama-haàsäsvädita-caraëa-kamala-cin-makarandäya bhakta-jana-mänasa-niväsäya çré-rämacandräya. 

1.

athäñöame catur-viàçaty-
/ adhyäyair manu-varëanam



tat sutair åñi-devendrair/ murtibhiç ca hareù saha

2.

prati-manv-antaraà caiva/ manv-ädyäù ñaö påthak påthak



pravartayanti sad-dharmän/ pälayanty äcaranti ca

3.

ato manv-antarasyoktaà/ sad-dharma iti lakñaëam



yena vai kriyamäëena/ naro na nirayaà vrajet

4.

tatra tu prathame sväyaà-/ bhuvaù svärociñas tathä



uttamas tämasaç ceti/ catur-manu-nirüpaëam

5.

sväyaàbhuve ’ntare ’nanta-/ duranta-guëa-varëanät



muditaù paripapraccha/ sarva-manv-antara-sthitim

8.1.1

   sväyaàbhuvasyeti tribhiù, yatra viçva-såjäà marécy-ädénäà manu-kanyäsu putra-pauträdi-sargaù.

8.1.2

   mahéyaso hareù. atra kvacid bahu päthäntaram asti tad upekñitam asmäbhiù.

8.1.3

   yasminn atéte yat kåtavän, yasminn anägate yat kartä kriñyati, adya vä vartamäne yat kurute tadvad ety anvayaù.

8.1.4

   asmin kalpe ñaë-manavo vyatétäù.

8.1.5-7

   tasya manor duhiträù kapila-yajïa-mürtibhyäà putratäà gataù präptaù.

8.1.8

   ghoraà duçcaraà tapas tapyamänaù samädhäv anubhütam idaà vakñyamäëaà nidritocchvasita-vad vismita ivopadiçann ivänuvadann iva cäñöabhiù çlokair anväha.

8.1.9

   yena cid ätmanä viçvaà cetayate cetané-bhavati. viçvaà tu yaà na cetayate na cetané-karoti. svata eva cid rüpatvät. tatra hetuù, asmin çayäne svapati yo jägarti säkñitayä vartate. aho citraà näyaà janas taà veda. sa tu imaà veda.

8.1.10

   tasyeçvaratvaà darçayan lokasya hitam upadiçati, ätmanä éçvareëäväsyaà sattäcaitanyäbhyäà saàvyäpyaà viçvaà sarvaà jagatyäà loke yat kiïcij jagad-bhüta-jätaà atas tenaiveçvareëa yat kiïcit tyaktaà dattaà dhanaà tenaiva bhuïjéthäù bhogän bhüìkñva. yadvä tena hetunä tyakteneçvarärpaëena bhuïjéthä na svärtham. kasya-svit kasyacid api dhanaà mä gådho mäbhikäìkñéù. yadvä kasya-svid iti kasyänyasya dhanam asti, yato dhana-käìkñä kriyetety arthaù. tathä ca çrutiù, “éçäväsyam” iti yathä-çlokam eva.

8.1.11

   nanu yadi sarvaà vyäpnoti tarhi cakñur-ädibhiù kià na pratéyate taträha, yaà paçyantaà janaç cakñur vä na paçyati, cakñur-ädy-aviñayatvät. na hi pramätäraà pramäëaà viñayé-karotéti bhävaù. tathä ca çrutiù, “cakñuñaç cakñur uta çrotrasya çrotram” ity-ädi. nanu tarhi ghaöanäçe deva-dattasya tad viñayaà cäkñuñaà jïänam iveçvarasyäpi svarüpa-bhütaà tad viñayaà jïänaà naçyet taträha, yasya tu paçyataç cakñur jïänaà na riñyati na naçyati. tat tad äkäreëotpannäyä våtter eva näço na svataù-siddha-jïänasya. na hi savitå-prakäçaù prakäçya-näçe naçyatéti bhävaù. bhütäni nilayo yasya taà sarväntaryämiëaà, tathäpi suparëaà çobhana-patanam asaìgam upadhävata bhajadhvam.

8.1.12

   tasya svarüpasya nityatvam evopapädayann äha, na yasyeti. amüny ädy-antädéni viçvasya yasmäd bhavanti viçvaà ca yat yad rüpam. ata evävyabhicäritvät tad åtaà satyam. mahat paripürëaà brahma.

8.1.13

   nanu viçvaà cet tad rüpaà tarhi tasya kuto janmädy-abhävaù sva-prakäçatvaà vä, kathaà vä jagaj janmädi-kartåtvena vikäriëaù satyatvaà pürëatvaà ca taträha, sa éço ’jaù satyaç ca sva-prakäçaç ca puräëaç ca nirvikäraù. viçvaà käyo yasya. pürüëi hütäni nämäni yasya tathävidho ’pi yato ’sya viçvasya janmädi sva-çaktyä mäyayä dhatte. täà ca nitya-siddhayä vidyayodasya hitvä niñkriya eväste.

8.1.14

   yasmäd evam éçvaraù karma kåtvä santyajya naiñkarmyeëäste, athäsmäd dhetoù åñayo ’py agre ädau karmäëi kurvanti. kim artham. akarma-hetave mokñärtham. päthäntare karma-näçäya. hi yasmät.

8.1.15

   nanv éhamänaù karmabhir avaguëöhitaù koça-kära iva vadhyetaiva taträha, éhata iti. atas tam anuvartamänä ye te nävasédanti na viñajjante.

8.1.16

   tad evaà lokänugrahäya viçva-såñöy-ädi yaù karoti çré-räma-kåñëädy-avatäraiç ca vedoktam apy äcarati taà çaraëaà vrajäméty äha, tam iti. nijaà vartma narävatäränurüpo märgas tatra samyak sthitam. ata éhamänaà karmäcarantam. tathäpi jéva-vailakñaëyam äha, nirahaìkåtaà niräçiñam ananya-coditam iti ca. nirahaìkäratve hetuù, budham. niräçéñöve hetuù, pürëam. ananya-niyuktatve hetuù, prabhum. tathäpi karmänuñöhäne hetuù, nèn sväcäreëa çikñayantam. tat kim arthaà taträha, akhilän dharmän bhävayati pravartayatéti tathä tam.

8.1.17

   samähitam api santaà mantropaniñadaà vyäharantaà dåñövä suptocchvasita-vad vivaçam iva manv-änä asurä yätudhänäç ca kñudhä-nimittena jagdhum attum abhyadravann abhidudruvuù.

8.1.18

   yämaiù sva-putraiù. tri-viñöapaà svargam apälayat. svayam evendro babhüvety arthaù. tatra prati-manv-antaraà manv-ädayaù ñaò anye ’nye bhavanti. tathähi süto dvädaçe vakñyati, “manv-antaraà manur devä manu-puträù sureçvaraù. åñayo ’àçävatäraç ca hareù ñaò-vidham ucyate.” iti. taträdye sväyaàbhuvo manuù. priyavratottänapädau manu-putrau. yämädayo deväù. maréci-pramukhäù sapta-åñayaù. yajïo harer avatäraù. indraç ca sa eveti. tan manv-antaraà païca-vidham eva tac caturtha-skandhopakrame nirüpitam. 

8.1.19-21

   dvitéyädiñu triñu manv-antareñu manv-ädi-ñaökam äha, svärociño dvitéyas tv ati yävad gajendra-mokña-praçnam.

8.1.22-25

   vibhor asädhäraëaà caritam äha, añöäçéti-sahasräëéti.

8.1.26

   satyajita indrasya sakhä san.

8.1.27

   uttamas tåtéyo manus tasya bhrätä tämasaç caturtho manuù.

8.1.28

   triçikha éçvara indraù.

8.1.29

   anyän api viçiñöa-paräkramän devän äha, devä vaidhåtaya iti.

8.1.30

   harir ity ähåto vyähåtaù. grahät grähät.

8.1.31

   amümucat mocayäm äsa.

8.1.32-33

   çravaëecchäyäà hetuù, tat-kathäsu täsu kathäsu. sä kathaiva vä su-mahat-puëyam. puëyasya viçeñaëaà dhanyam ity-ädi.

1.

turye manv-antare proktaà/ gajendrasya vimokñaëam



dvitéyädi-tribhis tat tu/ vistareëopavarëyate

2.

dvitéye tu gajendrasya/ gajébhiù kréòato jale



daiväd gräha-gåhétasya/ hari-småtir udéryate

8.2.1

   äséd asti.

8.2.2

   tävatä yojanäyutena. paryak paritaù. tri-küöa-samäkhyäbéjam äha, tribhiù çåìgair mukhyaiù

8.2.3

   anyaiç ca çåìgair nirjharämbhasäà nirghoñaiç ca kakubhaù. sarvä rocayann ästa iti pürveëaivänvayaù. kathaà-bhütaiù çåìgaiù. ratnair dhätubhiç ca vicitritaiù. nänä-vidhänäà druma-latänäà gulmä yeñu taiù.

8.2.4-5

   payasa ürmibhiù samantäd avanijyamänäà aìghrayo mula-präntä yasya. haridbhiù paläça-varëaiù.

8.2.6

   kinnarädénäà saìgéta-sannädair nadantyo guhä yasmin pradeçe tam abhigarjanti. harayaù siàhäù. amarñayä asahanena.

8.2.7

   nänä ye äraëyäù paçavas teñäà vrätaiù saìkuläbhir droëébhir alaìkåta äste. kià ca citrä drumä yeñu teñu surodyäneñu kala-kaëöhä madhura-svanä vihaì-gamä yasmin.

8.2.8

   kià ca svacchodakaiù sarit-sarobhir yutaù. maëaya iva välukä yeñu taiù pulinaiç ca yutaù. deva-stréëäà majjanena ya ämodas tena saurabha-yuktäny ambüny aniläç ca taiç ca yuta äste.

8.2.9

   tasya droëyäà varuëasyodyänam äste.

8.2.10-13

   giri-vanädi sarvaà dhyeyam iti vakñyaty ato girim upavarëya vanaà varëayati, sarvato ’laìkåtam iti. punar girià varëayati, mandärair iti caturbhiù. mandärädibhir våta ity anvayaù.

8.2.14

   tasmin girau sara äste. tad varëayati, su-vipulam ity-ädi särdhaiù païcabhiù. lasanti käïcana-paìkajäni yasmin.

8.2.15

   kumudädénäà çriyä ürjitam. kalaù svano yeñäà taiù çakuntaiç ca nirdhuñöam.

8.2.16

   cakrähvaiù särasair apy äkirëam. jalakukkuöädénäà kulaiù küjitam.

8.2.17-18

   matsyänäà kacchapänäà ca saïcäreëa calatäà padmänäà rajasä yuktaà payo yasmiàs tat.

8.2.19

   nityam åtavaù phala-puñpädi-saàpatti-hetavo yeñäà tair alaà çobhitam.

8.2.20

   tatraivaà saty ekadä tad-giri-känanäçrayo väraëa-yüthapaù kareëubhiç caraàs tåñärditena sva-yüthena våtaù sarovarasyäbhyäçaà samépam agamad iti paçcamenänvayaù. kià kurvan. kécaka-veëu-vetra-vantaà viçälaà gulmaà latädi-sandarbhaà vanaspatéàç ca prarujan prabhaïjan.

8.2.21

   kathaà bhutaù. yasya gandha-mäträd dharayaù siàhä gajendrädayaç ca bhayäd dravanti paläyante.

8.2.22

   våkädayaù kñudrä alpäù präëino ’nyatra tad dåñöi-pathaà tyaktvä caranti.

8.2.23-24

   punaù kédåçaù gharma-taptaù. mada-cyun mada-srävé. madam açnantéti tathä taiù.

8.2.25-27

   nijena puñkareëa karägreëoddhåtam. gata-klamaù sannikämaà papau.

8.2.28-29

   déna-dhiyaù kareëa-vastaà kevalaà vicukruçuù.

8.2.30

   mana utsäha-çaktiù, balaà çäréram, ojaù aindriyaà teñäm. sakalaà balädi. viparyayo viparétam adhikam. jalaukaso grähasya.

8.2.31

   sa itthaà yadä präëasya saìkaöam äpa. yato dehé.

8.2.32

   buddhim eväha, na mäm iti. ahaà na ca prabhavämi. yato gräha-rupeëa kevalaà vidhätuù päçenävåtaù. tathäpi taà paraà parameçvaraà pareñäà brahmädénäm ayanam äçraya-bhütaà çaraëaà yämi.

8.2.33

   ko ’sau yaà çaraëaà yäsi taträha, yaù kaçcaneti. antaka evoragas tasmät. taà çaraëam émahi vrajema. yad bhayäd ity atra çrutiù. “bhéñäsmäd vätaù pavate bhéñodeti süryaù. bhéñäsmäd agniç cendraç ca. måtyur dhävati païcamaù” iti.

1.

tåtéye tu gajendreëa/ stuto harir upetya tam



samuddadhära taà grähäd/ grähaà devala-çäpataù

8.3.1

   jäpyaà japyaà stotram. präg janmani indradyumna-saàjïe.

8.3.2

   tasmai namo namanam abhidhémahy abhidhyäyema kevalaà. gräha-gåhétatvena käya-praëa-tera-çakyatvät. svasya taj jïänaà bhavayituà viçinañöi. yataç cid-rüpäd etad dehädi-cid-ätmakaà cetanaà bhavati. tad uktam, “yena cetayate viçvam” iti. tatra hetuù, puruñäya pürñu käraëatvena praviñöäya. nanu prakåti-puruñau käraëam iti prasiddhaà taträha, ädiù prakåtir béjaà puruñas tad rüpäya. praviñöatve ’pi jéva-vat pära-tantryaà värayati, pareçayeti.

8.3.3

   paramaiçvaryaà vivåëvann äha yävat samäpti. yasminn adhiñöhäne, yata upädänät, yena karträ, yaç ca svayam evedaà viçvaà bhavati. asmät käryät parasmät käraëäc ca yaù parastaà svayaàbhuvaà svataù siddhaà prapadye çaraëaà vrajämi.

8.3.4

   viçva-hetutvaà svataù siddhatvaà coktam, idänéà viçva-prakäçakatvaà sva-prakäçatvaà ca varëayan prärthayate, yaù svätmanéti. vibhätam abhivyaktaà sat, kvacit pralaye tirohitaà lénaà sat, tad ubhayaà käryaà käraëaà ca säkñé sann ékñate. sakñitve hetuù, aviddha-dåg alupta-dåñöiù. ätma-mülaù svayaà-prakäçaù. kutaù. parät prakäçakäc cakñur-äder api paraù. tasyäpi prakäçaka ity arthaù. “cakñuñaç cakñuù” ity-ädi-çruteù.

8.3.5

   tirohitam ékñata ity etat prapaïca-pürvakaà durjïeyatvaà vadan prärthayate, käleneti dväbhyäm. païcatvam iteñu näçaà präpteñu gahanaà duravagäham. gabhéram anantam. tasya tamasaù. “äditya-varëaà tamasaù parastät” iti çruteù.

8.3.6

   ata eva devädayo yasya svarüpaà na viduù. jantur arväcénaù ko ’pi gantuà jïätum érituà vaktuà vä. duratyayaà durgamam anukramaëaà caritaà kathanaà vä yasya saù. mä mäm.

8.3.7

   kathaà tarhi, “tam eva viditväti-måtyum eti” ity-ädi-çrutir ity-äçaìkya taj-jïänopäyaà kathayann äha, didåkñava iti. aloka-vrataà brahmacaryädi. avraëam acchidram. bhütänäm ätma-bhütä bhüteñv ätma-dåñöayaù santaù. sa me gatir astu.

8.3.8

   duratyayänukramaëatvaà prapaïcayan praëamati, na vidyata ity-ädinä. lokänäm apy ayaù pralayaù, saàbhavo janma, tayor dvandvaikyam. tad arthaà yas täni janmädéni své-karoti tasmai nama ity uttareëänvayaù.

8.3.9

   brahmaëe arüpäya. ananta-çaktaye uru-rüpäya. ata äçcaryäëi karmäëi yasya tasmai pareçäya namaù.

8.3.10

   ätma-pradépäya prakäçäntarasyäviñayäya. kutaù. säkñiëe prakäçakäya. paramätmane jévani-yantre. ata eva giräà vidüräyäpräpyäya. cetasäà citta-våtténäm. tathä ca çrutiù, “yato väco nivartante apräpya manasä saha” iti.

8.3.11

   evam api vipaçcitä nipuëena. naiñkarmyeëa sannyäsena. sattvena çuddhena. “sannyäsa-yogäd yatayaù çuddha-sattväù” iti çruteù. pratilabhyäya pratyaktvena präpyäya. nirväëa-sukha-saàvide mokñänandänubhütaye.

8.3.12

   guëa-dharmaëe sattvädi-dharmänukäriëe. jïäna-ghanäya ceti nirviçeñatve ’pi pradhäna-vailakñaëyam uktam.

8.3.13

   säkñiëa iti sarvädhyakñatve ’pi nirvikäratvam uktam. ätmanäà kñetra-jïänäà müläya. mülasya pradhänasyäpi prakåtaye udbhava-hetave. tatra hetuù, puruñäya pürvam eva sate. tathä ca çrutiù, “pürvam eväham ihäsam” iti “tat puruñasya puruñatvam” iti “pürëäya” iti vä.

8.3.14

   sarvendriyäëäà ye guëä viñayäs teñäà drañöre. sarve pratyayä indriya-våttayo hetavo jïäpakä yasya tasmai. tad eväha, asatähaìkärädi-prapaïcena. chäyayä ’sad-rüpäya uktäya pratibimbena bimbam iva sücitäya. tatra hetuù, sad-rüpo viñayeñv äbhäso yasya tasmai. tad uktaà tåtéye, “yathä jala-stha äbhäsaù” ity-ädinä. päöhäntare asaty asya chäyayä ’dhyäsenäktäya yuktäya, tad adhiñöhänäyety arthaù.

8.3.15

   akhila-käraëäya sarva-käraëa-rüpäya. ata eva svayaà niñkäraëäya. käraëatve ’pi mådädi-vad vikäraà värayati, adbhuta-käraëäyeti. evaà-bhütatve pramäëam äha, sarve ägamäù païcaräträdaya ämnäyäç ca vedäs teñäà mahärëaväya srotasäm iva paryavasäna-sthänäya. apavargäya mokña-rüpäya. ataù paräyaëäyottamänäm äçrayäya.

8.3.16

   guëä eväraëistayäcchannaç cid-üñmapo jïänägnis tasmai. teñäà guëänäà kñobhe kärye visphürjitaà bahir-våttikaà mänasaà yasya. “so ’kämayata bahu syäm” iti çruteù. naiñkarmyam ätma-tattvaà tasya bhävena bhävanayä vivarjitä ägamä vidhi-niñedha-lakñaëä yais teñu svayam eva prakäço yasya tasmai.

8.3.17

   mädåk mad-vidhaç cäsau prapannaù paçus tasya päço ’vidyä tasya viçeñeëa mokñaëaà yena. tatra yogyatäm äha, muktäya. mocane hetuù, bhüriù karuëä yasya. atas taträrthe ’layäyänalasäya. sväàçenäntaryämi-rüpeëa sarveñäà tanu-bhåtäà manasi pratétä prakhyätä yä pratyag-dåk tasmai. tathä ca çrutiù, “ya ätmani tiñöhann ätmänam antaro yamayati” iti. bhagavate sarveñäà tanu-bhåtäà niyamane samarthäya. teñaà manaù-sthitatve ’pi båhate ’paricchinnäya.

8.3.18

   antaù-sthatve ’pi dehädiñv äsaktair duñpräpaëäyäptum açakyäya. tatra hetuù, guëa-saìgena vivarjitäya. ata eva muktätmabhir dehädiñv anäsaktaiç cintitäya. taiù paribhävitaà rüpam äha, jïänätmana ity-ädi.

8.3.19

   iñöäà gatià kämitaà dharmädi-phalaà präpnuvanty eva, natu tävad eva, kintu yäs tair akämitä anyä apy äçiño räti. deham apy avyayaà räti. evaà yo ’dabhra-dayaù sa me vimokñaëam eva kevalaà karotu nädhikaà prärthaye.

8.3.20

   etävad apy ahaà bhakti-sukhän abhijïatvena väïchämi. yasyaikänta-bhaktä na kaïcid arthaà väïchanti taà pareçaà parameçvaram éòe stauméty uttareëänvayaù. teñäà niñkämatve hetuù, ye vai bhagavataù sarva-jïänamuktän prapannäù sevitavantaù.

8.3.21

   aty-adbhuta-sumaìgalatva-pradarçanärtham akñaratvädéni viçeñaëäni.

8.3.22

   paripürëatväm pradarçayann aha tribhiù, yasya phalgvyä ca svalpayaiva kalayäàçena kåtäù sa jayatäd iti tåtéyenänvayaù.

8.3.23

   kathaà kåtä ity apekñäyäà dåñöäntau. yathärciño ’gner iti pravähe dåñöäntaù, savitur gabhastaya ity änantye. niryänty udgacchanti. saàyänti léyante. guëa-saàpraväham eväha, buddhir mana iti. khäni karaëäni çaréra-sargäù kärya-deha-pravähäç ca yato bhavanti saù.

8.3.24

   ata eva devädénäà madye ko ’pi na bhavati. na jantur liìga-traya-çünyaà präëi-mätram api. kintu sarvasya niñedhe ’vadhitvenävaçiñyata iti niñedha-çeño mäyayä açeño ’çeñätmakaç ca jayatän mad-viàokñaëäyävirbhavatu.

8.3.25

   na ca grähäc charérasya mokñaëenähaà jévitum icchämi. tatra hetuù, amuyä antar bahiç cäviveka-vyäptayä gaja-jätyä kià prayojanam. ätma-lokasyätma-prakäçasya yadävaraëam ajïänaà tasyaiva tu mokñam icchämi. yasya mokñasya kälena näço nästi. yadvä dehasya bandho deha-näçe naçyed eva kià tan mokña-prärthanena. ätma-lokävaraëasya tu kälena viplavo nästi, jïänaka-nivartyatvät. atas tasyaiva mokñam icchäméty arthaù.

8.3.26

   so ’haà mumuktuù. viçvaà viçvarüpam aviçvaà viçva-vyatiriktaà ca. viçvaà vedo dhanam upakaraëaà yasya tam. viçvasyätmänaà ca kevalaà präëato ’smi na tu taà jänämi.

8.3.27

   yogaà vinä durjïeyatväd ity äha, yogena bhagavad-dharmeëa randhitäni dagdhäni karmäëi yeñäà te yaà prapaçyanti.

8.3.28

   tarhi sarve ’pi yogam eva kià nästhitäs taträha, nama iti dväbhyäm. asahyo vego rägädi-lakñaëo yasya tathäbhütaà çakti-trayaà yasya tasmai. bahiç cäkhila-dhiyäà sarvendriyäëäà guëäya çabdädi-rüpeëa pratéyamänäya. ataù kad-indriyäëäà kutsitänéndriyäëi yeñäà teñäm anaväpyaà vartma yasya.

8.3.29

   yac-chaktyä yasya mäyayä yä ahaà-dhés tayä hatam ävåtam ayaà jano na veda. duratyayaà mähätmyaà yasya tam ita äçrito ’smi.

8.3.30

   upavarëitaà nirviçeñaà mürti-bhedaà vinä paraà tattvaà yena tam. vividhä cäsau liìga-bhidä mürti-bhedas tasyäm abhimäno yeñäà te. ata ete yadä nopajagmuù. tatra tadä. akhilämara-mayaù sarva-deva-maya-mürtiù.

8.3.31

   divi-jair devaiù saha. chando-mayeneti çaidhryäyoktam.

8.3.32

   khe dåñövä. upättam udyataà cakraà yena.

8.3.33

   garuòo ’pi manda-gatir iti tataù sahasävatéryäriëä cakreëa vipäöitaà mukhaà yasya. usriyäëäà devänäm.

8.4.1-2 (1)
caturthe tu tayor grähaù/ präpa gandharvatäà punaù



gajaà sva-pärñadaà kåtvä/ harir ninye nijaà padam

8.4.3

   hühü-saàjïo gandharva-sattamaù asau devalasya çäpena gräho jätaù. sa vai sa tu tataù sadhyo muktaù sann uttama-çlokam agäyatety anvayaù. evaà hétihäsottame kathä sarasi strébhiù kréòann asau srätuà praviñöaà devalaà päde pragåhya vicakarña. sa ca prakupito gräho bhaveti çaçäpa, tena ca prasäditaù sann uväca, evam eva gajendraà gåhëéñva, tataç ca gajendram uddharan haris tväm api mocayiñyatéti.

8.4.4

   kathaà bhütam. yäçaso dhäma äçrayam. ataù kértanyäù kértanéyä guëäù saté kathä ca yasya tam.

8.4.5-7

   svaà lokaà gandharva-lokam.

8.4.8

   kuläcale malayädräväçramo yasya.

8.4.9

   tüñëéà rahasy upäsénaà vékñya.

8.4.10

   çäpam eväha, asädhur ity-ädi. akåöa ’çikñitä buddhir yasya. gajo yathä stabdha-matis tathaiväyam. ataù sa eva gaja eva, bhavatv iti çeñaù.

8.4.11

   diñöaà daiva-präpitaà tad upadhärayann älocayan.

8.4.12

   kauïjaréà yonim äpannaù. tarhi paçcät kathaà småtir jätä taträha, harer arcanasyänubhäveneti.

8.4.13

   adbhutaà sva-bhavanam agät.

8.4.14

   etad gaja-räja-mokñaëaà näma kåñëänubhävas taveritaù. kathaà bhütaà taträha, svargyam ity-ädi. duùsvapnaà näçayatéti tathä.

8.4.15

   ataù çreyas-kämä ye etad yathä-vad anukértayanti.

8.4.16

   anena çreyo bhavatéti kuto jïätam, säkñäd bhagavad vacanäd evety äha, idam ähety-ädi yävat samäpti.

8.4.17-21

   prasaìgäd anyasyäpi smaraëe phalam ucyate. sarveñäà dvitéyäntänäà smarantéty añöamenänvayaù.

8.4.22

   avyaktaà mäyäm. avyayaà dharmaà bhakti-lakñaëam. soma-kaçyapayor api patnér däkñäyaëéù.

8.4.23

   sita-väraëam airävatam.

8.4.24-25

   su-samähitä ekägra-cittäù. mama rüpäëi mad-vibhütéù.

8.4.26

   jala-jottamaà çaìkha-varaà pradhmäya vädayitvä.

1.

amåtäkhyänam añöäbhir/ adhyäyair anuvarëyate



sva-bhakta-pakña-pätena/ yatra yoñäyitaà prabhoù

8.5.1 (2)
païcame païcamaà cätha/ ñañöhaà cäkathayan manum



vipra-çäpäc ca niùsrékaiù/ kåtäà devair hareù stutim.

8.5.2-5

   tämasaç caturtho manus tasya sodaro bhrätä.

8.5.6-10

   tasya vaikuëöha-saàjïasya harer anubhävaù sanakädi-çäpena daityatäà präptäbhyäà sva-pärñadäbhyäà varähädi-rüpenä yüddhädi-lakñaëaù, guëäç ca brahmaëyatädayaù, paramodayäç ca maharddhayaù kathitäù tåtéya-skandhädiñu.

8.5.11

   yato hetoù. ambu-carätmanä kürma-rüpeëa.

8.5.12-14

   “suräëäà sädhitä sudhä” ity uktyä yuddhädy api sücitam, ataù påcchati, kià cänyad iti.

8.5.15

   nottiñöherann apunar jévanti smety arthaù.

8.5.16-18

   durväsasä hi kadäcin märge gacchantam indraà dåñövä sva-kaëöha-sthä mälä tasmai dattä, tena ca çrémadenänädåtyairävatasya kumbhayor nikñiptä, sa ca gajo mattaù padbhyäà täà mäläà cürëé-cakära, tataù kupito durväsästaà çaçäpa tribhir lokaiù saha tvaà niùçréko bhaveti. tad etad äha, yadä durväsasaù çäpä diti. ijyädayo yägädyäù.

8.5.19

   asurän ayathä deva-vailakñaëyena. bala-puñöy-ädi-yuktän vilokyety arthaù.

8.5.20

   harià çaraëaà gatäù santo yathä-pürvaà sarvaà präpsyäma iti harñeëotphullaà vikasitaà vadanaà yasya.

8.5.21

   manuñyädayo jarä-yujäëòa-jodbhijja-sveda-jäù. yasyävatäraù puruñas tasyäàço brahmä tasya kalä marécy-ädayas täbhir visarjitäù putra-pauträdi-dvärä janitäù.

8.5.22

   nanu tarhi sarveñv asau samaù syät kià tac charaëäçrayeëa, satyam, yady apy evaà tathäpy asmat pakña-päté bhaviñyatéty äçayenäha, na yasyeti dväbhyaà.

8.5.23

   sthiti-pälanasya kñaëaù kälaù. ataù sura-priyaù san svéyänäà naù çaà sukhaà kariñyati.

8.5.24

   yatra kñéräbdhau harer väsas tad eva tamasaù paraà sthänam. yadvä lokälokät parato yat tamas tataù paraà sthänaà jagäma.

8.5.25

   daivébhir loke ’prasiddhäbhir vaidikébhir gérbhiù stutim akarot.

8.5.26

   deva-varaà tväà namämahe namäma. he deva, varaà tväà namämeti vä. varatve hetuù, satyam. kutaù avikriyam. tat kutaù anantam ädyaà cänädim. ädy-antavanto hi våddhy-ädi-vikriyäyuktä bhavanti. kià ca, guhäçayaà sarväntaram. kutaù niñkalaà nirupädhim. tat kutaù apratarkyam. tat kutaù. mano-gra-yänaà manaso ’pi javiñöham, manaù präpye sthäne tataù präg eva vidyamänatvät. tathä ca çrutiù, “anejad ekaà manaso javéyo nainad devä äpnuvan pürvam arçat. tad dhävato ’nyän atyeti tiñöhat” iti. vacasä aniruktam, aviñayatvät “yad väcänabhyuditaà yena väg abhyudyate” iti çruteù. mano-vacasor agocaratväd apratarkyam. yatheñöaà vä sarveñäà hetu-hetum adbhävaù.

8.5.27

   kià ca, präëädéëäà vipaçcitaà jïätäram. ätmähaìkäro deho vä. na tu tad vyatiriktaà jïeyam astéty äha, artho viñayaù. indriyäëi tad vähakäëi tad ubhaya-rüpeëäbhäsata iti tathä tam. tathäpy anidraà svapna-drañöå-vad ajïäna-rahitam. kutaù. avraëam adeham. ata eväkñaraà kham iva vyäpinaà ca. sarvatra hetuù, yatra yasmin gådhra-pakñau jéva-pakña-pätinau chäyätapäv avidyä ca tan nivartikä vidyä ca nästi taà tri-yugaà triñu yugeñv ävirbhavantaà çaraëaà vrajäm.

8.5.28

   tad evam avikriyatvädibhiù sarva-jïatvädibhiç ca satyatvaà vareëyatvaà coktam, saàsära-cakrädhäratvenäpi tad eva darçayann äha, ajasya jévasya cakraà cakra-vad ävartamänaà dehädy-ajayä mäyayä preryamäëam. yo ’kño yasya yad adhiñöhänam ähus tam åtaà satyaà prapadye. kathaà bhütaà cakram. mano-mayaà manaù pradhänam. daçendriyäëi païca-präëäç cety evaà païca-daça arä yasya. äçu çéghra-gam. trayo guëä näbhir iva madhye yasya. vidyud iva calam. añöau prakåtayo nemaya ivävaraëäni yasya.

8.5.29

   sarva-jéva-niyantåtvädinä ca variñöhatvam äha, ya iti. ya upa-suparëaà jéva-samépe tan niyantåtvenäsäïcakäräs te sma. “dvä suparëä sayujä sakhäyä samänaà våkñaà pariñasvajäte” iti çruteù. yadvä bhakta-rakñaëärthaà garuòasyopari ya upaviñöa ity arthaù. tarhi deha-sthatväd bhakta-rakñaëädi-kriyäveçäj jéva-sämyaà syät taträha, eka-varëaà jïänaika-svarüpaà, tamasaù prakåteù param, alokam adåçyam avyaktaà nirvikalpam, ananta-päraà kälato deçataç cäparicchinnaà tad brahmaiva yaù. apracyuta-svarüpatvän na jéva-sämyam. “tayor anyaù pippalaà svädv atty anaçnann anyo abhicäkaçéti” iti viçeña-çravaëäd ity arthaù. ata eva yam enaà dhérä yogena rathena präpti-sädhanenopäsate bhajante taà namämety uttareëänvayaù.

8.5.30

   mäyä-niyantåtvenäpi jéva-sämyaà pariharan variñöhatvam äha, yasya mäyäà kaçca kaçcid api nätititarti nätikrämati. kathaà bhütäm. jano yayä muhyati. artham ätma-svarüpaà na tu veda. nirjita ätmätma-çaktir mäyä ca tad guëäç ca yena tam.

8.5.31

   “arthaà na veda” iti yad uktaà tat prapaïcayann äha, ime vayaà devä åñayaç ca yasya priyayä tan vä sattvenaiva såñöä api bahir antaç ca sattäprakäçäbhyäm äviù prakaöäm api sükñmäà gatià nirupädhi-svarüpaà na vidmaù. itara-pradhänä rajas-tamo-mayäù kuto viduù. taà namämeti pürveëänvayaù.

8.5.32

   idänéà vairäja-rüpeëa stuvan prärthayate. pädau mahéti dvädaçabhiù. yatra mahyäà jarä-yujädi-bhüta-sargaù sä mahé yasya pädau sa naù prasédatu. ätma-tantraù pädädi-mattve ’pi na tat para-tantraù. kutaù. brahma apracyuta-rüpaù. tat kutaù. mahaté vibhütir aiçvaryaà yasya saù.

8.5.33

   udäraà véryaà çaktir yasya tad ambho yasya retaù sa naù prasédatu. udära-véryatäm äha, yato ’mbhaso lokädayaù sidhyanti jäyante.

8.5.34

   yaù somo devänäm andho ’nnam. ata eva balam äyuç ca. nagänäà våkñäëäm. prakarñeëa janayati vardhayatéti prajanaù. taà yasya manaù samämananti sa naù prasédatu.

8.5.35

   agnir yasya tu mukhaà jätaù. kathaà bhütaù. jätaà vedo dhanaà yasmät. kriyä-käëòaà tat prati-pädyaà karma tan nimittaà janma yasya. antaù samudre udara-madhye sva-dhätün päkärhän evännädén anupacan. prasiddha-samudre ’pi väòava-rüpeëodakäny evänupacann agniù.

8.5.36

   eña tariëir yasya cakñur äsét. kathaà bhütaù. deva-yänam arcir ädi-märga-devatä. trayé-mayaù “saiñä trayy eva vidyä tapati” iti çruteù. brahmaëo dhiñëyam upäsanä-sthänam. “ya eño ’ntar äditye hiraë-mayaù puruñaù” iti çruteù. mukter dväraà deva-yänatvät. amåtaà ca puëya-lokatvät. måtyuç ca kälätmakatvät. evaà bhütas taraëir yasya cakñuù sa prasédatu.

8.5.37

   kathaà bhüto väyuù. caräcaräëäà saha-ädi-dharma-vän präëaù, yaà präëaà vayaà buddhy-ädy-adhiñöhätäro deväù samräjaà bhåtyä iväsmän anusåtya sthitäù. evaà-bhüto väyur yasya präëäd abhüt saù.

8.5.38

   khäni deha-gatäni cchidräëi, präëaù païca-våttiù, indriyäëi ca, ätmä manaç ca, asavo näga-kürmädayaù, çaréraà ca, teñäà ketam äçraya-bhütaà khaà yasya puruñasya näbhyäù prajajïe saù.

8.5.39

   yasya balän mahendro jajïe. chandäàsi åñayaç ca khebhyaù. kaù prajä-patiù.

8.5.40

   itaro ’dharmaù.

8.5.41

   viò vaiçyaù. ojo naipuëaà tasya våttiù aìghriù. aìghri-jäv ity arthaù. aveda-çüdrau avedo veda-vyatiriktä çuçrüñä tad våttimän çüdraç ca. päöhäntaraà sugamam.

8.5.42

   upary uttaroñöhät. nasto näsikätaù. dyutiù käntiù. paçavyaù paçünäà hitaù kämaù sparçenäbhüt.

8.5.43

   dravyaà bhütäni. vayaù kälam. viçeñaà bhautika-prapaïcam. yad yasmäd durvibhävyam. kutaù. prabudhäpa-bädhaà vidvadbhir apohyamänam. päöhäntare prabudhänäà mäyety avabodho yasminn ity arthaù.

8.5.44

   tad evaà sa-prapaïcam upavarëya niñprapaïcam anuvarëayan praëamati, namo ’stv iti. våttibhir darçanädibhiù. nabhasvän väyus tasyeva ütir lélä yasya tasmai.

8.5.45

   sa-smitaà mukhämbujaà didåkñüëäà no ’smac cakñur-ädi-karaëa-gocaraà yathä bhavaty evaà cätmänaà darçaya.

8.5.46

   bhaktecchänuvartitvaà ca tava bahuço dåñöam evety äha, tais tair iti. yan no durviñaham açakyaà karma tad bhagavän svayam eva karoti hi.

8.5.47

   na ca bahir mukhänäm iva tvad-bhaktänäm asmäkaà tvayy arpitäni pürva-puëyäni viparéta-phaläni bhavitum arhantéty äha, kleço bhürir yeñu. alpaà säraà phalaà yeñu. yadvä viphaläny eva sakämänäà karmäëi. tvayy arpitaà tu naiva tathä.

8.5.48

   taträvaiphalyam upapädayati, avamo ’lpo ’pi karma-kalpaù karmäbhäso ’péçvarärpitaç ced viphaläyäyäsäya na kalpate. hi yasmät sa eña éçvaraù puruñasyätmä. ata eva dayito hitaç ca. na hy ätmani dayite hite cärpitaà niñphalaà syät.

8.5.49

   ananta-phalatvam äha, yathä hi mülävasecanaà skandhänäà çäkhänäà ca bhavati.

8.5.50

   evaà saty api tvad-arpita-karmaëäà tvad-bhaktänäm asmäkaà kià nimittam idaà duùkham iti tvam eva vetséty äçayenäha, nama iti. durvitarkyäëy ätma-karmäëi svabhäva-ceñöitäni yasya tasmai.

1.

ñañöhe punaù stutir viñëäv/ ävirbhüte suraiù kåtä



tan manträc cäsuraiù säkam/ amåtärthe mahodyamaù

8.6.1

   sahasrärkäëäm udaye dyutir iva dyutir yasya.

8.6.2

   mahasä tejasä pratihatänékñaëäni cakñüàñi yeñäm.

8.6.3

   tämävirbhütäà tanuà viriïco dåñövä tuñöäv eti païcamenänvayaù. kaïja-garbha-vad aruëe ékñaëe yasya.

8.6.4

   tapta-hema-vad avadätena pétena lasatä kauçeya-väsasä yuktäm. prasannäni cärüëi sarväëy aìgäni yasyäù. çobhanaà mukhaà yasyäù. sundare bhruvau yasyäù.

8.6.5

   mahänto maëayo yasmiàs tena kiréöena. karëäbharaëe kuëòale täbhyaà nirbhätau yau kapolau täbhyäà çrér mukhämbuje yasyäù.

8.6.6

   kaustubha äbharaëaà kaëöhe yasyäù. lakñméà vakñasi bibhratém.

8.6.7

   deva-pravaro brahmä. sarväìgair avanià gataiù säñöäìgaà praëataiù.

8.6.8

   “anäviräviräseyaà näbhütäbhüd iti bruvan. brahmäbhipraiti nityatva-vibhutve bhagavat-tanoù.” iti. çré-mürter ayam ävirbhäva eva na tv asmad ädivaj janmädi tavästéty äha, na jätä janmädayo yasya. kutaù. aguëäya ato nirväëa-sukhasyärëaväya. apära-mokña-sukha-rüpäyety arthaù. tathäpy aëor apy aëimne ’tisükñmäya, durjïänatvät. vastutas tv aparigaëyam iyattätétaà dhäma mürtir yasya tasmai. na caitad asaàbhävitam. yato mahän acintyo ’nubhävo yasya tasmai.

8.6.9

   tan mürteù sanätanatvam aparimeyatvaà copapädayati, rüpam iti. he puruñarñabha, he dhätaù, etattva rüpaà vaidikena täntrikeëa ca yogenopäyena çreyorthibhiù sadejyaà püjyam. ato nedam idäném apürvaà jätam iti bhävaù. nanu yüyaà deväù püjyatvena prasiddhäù, satyam, sarve ’py atraiväntar-bhütä ity äha, u aho. ha sphuöam. amuñmiàs tvayi no ’smäàs trén lokäàç ca saha paçyämi. tatra hetuù, viçvaà mürtau yasya.  atas tavaitad rüpaà paricchinnam api na bhavatéti bhävaù.

8.6.10

   viçva-mürtitvam eväha, tvayéti. ghaöasya måttikä yathä ädir antaç ca madhyaà ca tathä tvam asya jagataù. tatra hetuù, parasmät pradhänäd api paraù.

8.6.11

   måttikädåñöäntena pariëämaà präptaà värayati, tvam iti. svayä svädhénayä. ata eva guëänäà vyaväye pariëäme ’py aguëam eva tväà yuktäù paçyanti. manéñiëo vivekinaù. vipaçcitaù çästra-jïäù.

8.6.12

   etad eva sadåñöäntam äha, yathägnià käñöhe mathanena, amåtam äjyaà goñu dohanädinä, bhuvy annaà vréhy-ädi karñaëädinä, ambu ca khananena, udyamane puruña-käre väëijyädinä. våttià jévikäm. yadvä ambu udyamane ghaöé-yanträdinoddharaëe. yogair upäyair manuñyä adhiyanti präpnuvanti, tathä kavayas tvaà buddhyä guëeñv adhiyanti vadanti ca.

8.6.13

   he nätha saroja-näbha, ati-cirädépsitam arthaà taà yogaika-präpyaà tväà samyag ujjihänam ävirbhavantaà pratyakñato dåñövä ’dya vayaà nirvåtià gatäù. davärtä dävägni-péòitäù.

8.6.14

   yad vidheyaà tat kathayeti cet taträha, he antar ätman, açeña-säkñiëas te bahiù kià vänyair vijïäpyam asti.

8.6.15

   yüyam eva kiïcit kuruteti cet taträha, aham iti. agneù ketavo visphuliìgä iva te tvatto vayaà påthag-vibhätäù santaù ätmanaù çaà çreyaù kià vä vidmaù. atas tvam eva dvijänäà devänäà ca mantraà vidhatsva. idaà kurutety upäyam upadiçety arthaù.

8.6.16

   hådayaà mantra upadeñöavya ity abhipretaà yathä tathaiva vijïäya jagäda, saàvåtäni niyamitäni sarvaëi kärakäëéndriyäëi yais tän.

8.6.17

   éçvarasyäpi tathaiväbhipretam ity äha, eka eveçvaraù samartho ’pi.

8.6.18

   he suräù, he deväù, anye ca gandharvädayaù.

8.6.19

   vaù ätmanaù svato yävad bhavo veddhir bhavati.

8.6.20

   arthasya prayojanasya padavéà siddhià präptaiù paçcäd ahi-müñaka-vad vadhya-ghätaka-bhävena vartitavyam iti çeñaù. yadvä peöikäyäà niruddho ’hir yathä nirgama-dvära-vidhänärthaà prathamaà müñakeëa sandhià vidhatte paçcät tam eva kadäcid bhakñayati tathä ’rtha-märga-pravåttaiù prathamaà sandheyä ity arthaù.

8.6.21

   tatas taiù saha yat käryaà tad äha, amåtotpädana iti. yasyämåtasya pétasya sataù.

8.6.22

   netraà rajjum. 

8.6.23

   nanu tarhi te ’py amåta-pänenämaräù syus taträha, kleça-bhäja iti.

8.6.24

   balibhiù saha-käribhiù sädhyä arthäs tad anusaraëaà vinä na sidhyantéti kåtvä sämädikam upadiçati, yüyam iti dväbhyäm. he suräù, saàrambheëa saàbhrameëa säntvayä säma-märgeëa yathä sidhyanti.

8.6.25

   vastuñu mathanäd utpanneñu.

8.6.26-27

   suräs tu balim upeyur upajagmuù.

8.6.28

   asaàyattän api dåñövä. çlokyaù kérty-arhaù.

8.6.29

   vairocanià balim. jitam açeñaà trai-lokyaà yena tam.

8.6.30

   tat sarvam amåtonmathanädi.

8.6.31

   tatra ye anye cäsurädhipäù pauloma-käleyädayaù çambarädayaç ca tebhyaç cärocata.

8.6.32

   saàvidaà samayam.

8.6.33-38

   parighä iva bähavo yeñäm.

8.6.39

   visarjitaù prasthäpitaù. suparëe tatra sthite väsuker ägamanäyogäd iti bhävaù.

1.

saptame mathano ’dbhüta-/ viña-bhétyäkhilair janaiù



stutaù sankåpayä rudraù/ papau viñam itéryate

8.7.1

   phala-bhägena taväpy amåte bhägo bhaviñyatéty ämantrya saàmantrya vañukià netraà girau parivéya saàveñöyäbdhià mathitum ärebhire.

8.7.2-4

   väsuker mukhaà tévraà daityän grähayitum eva pürvaà hariù purastän mukhe jagåhe. tato ’bhavan mukhaà jagåhuù.

8.7.5-6

   kåto dhäraëe sthäna-vibhägo yaiù.

8.7.7

   daivena hetunä sva-pauruñe nañöe sati.

8.7.8

   vighneçasya vidhià tena racitaà vighnam. avitathaù satyo ’bhisandhiù saìkalpo yasya.

8.7.9

   lakña-yojanaù prastäro vistäro ’syästéti tathä tena påñöhena.

8.7.10

   yasya girer ävartanaà bhramaëam aìga-kaëòüyanaà nene.

8.7.11-12

   äsureëäsuräkäreëa daivena deväkaåeëa rüpeëäviçat.

8.7.13

   ätmani deva-daitya-madhye. gotre därdhya-rüpeëa, netre abhedyäbodha-rüpeëa, pareëa hariëä kñobhitaà nakräëäà cakraà samüho yasmin.

4

   dåçaç ca mukhäni ca çväsäç ca. ahéndrasya sähasram aparimitäù kaöhorä ye dåg ädayas tebhyo nirgatäbhyäm agni-dhümäbhyäm ähataà varco yeñäà te saralä druma-viçeñäù.

8.7.15-16

   deväàs tu bhagavad-vaçä ghanäù samabhyavarñan. samudrormibhir upagüòhä väyavaç ca çétalä vavur väntisma. kathaà bhütän. tasyähéndrasya çväsa-çikhäbhirhatä prabhä yeñäm. dhümräëy ambarädéni yeñäm.

8.7.17

   dhåto ’drir yena sa dhåtädrir bhagavän parama-puruño ’nantaram açobhatety anvayaù. kathaà bhütaù. kanaka-paridhiù péta-väsäù. karëayor vidyotamänä vidyut-kuëòala-lakñaëä yasya. tathä mürdhni bhräjanto vilulitäù kacä yasya sa tathä. jaitrair jiñëubhiù. dandaçükaà sarpam. prati-giriù prati-dvandvé parvataù.

8.7.18

   hälähalam ity ähvä näma yasya. saàbhräntä ménä udgatä makarädayaç ca yasmiàs tasmät timy-ädibhir äkuläc ca.

8.7.19

   tad viñaà aprati apratimaà pratikriyäçünyam iti vä. kutaù. ugro vego yasya. tad eväha, diçi diçéti. yadvä ugrä vegä romäïca-svedädayo yasmät. ata eväsahyaà vilokya bhétä anyena kenäpy arakñyamäëäù sadä-çivaà çaraëaà dudruvur jagmuù.

8.7.20

   tri-lokyä udbhaväya devyä sahädrau kailäse äsénaà, tathäpi munénäm abhimataà teñäm eväpavargäya tapo-juñäëam.

8.7.21-22

   “nirguëaà saguëaà caiva çivaà hari-paräkramaiù. stuvantas tu prajeçänä nämany antäntaraà tayoù” iti.

8.7.23

   nanv evaà-bhüto viñëur iti prasiddhaà taträhuù, guëa-mayyeti. asya jagato yadä sargädén dhatse tadä he bhüman, sva-dåk svataù siddha-jïänas tvaà brahmädi-saàjïäà dhatse.

8.7.24

   tatra hetuù, tvaà brahmeti. sad asato bhavän deva-tiryag-ädi-rüpän bhävayatéti tatha. såjyaà tu tvad-vyatiriktaà nästéty ähuù, ätmaiva tvaà nänä-çaktibhir jagad-rüpeëäbhätas tasmäd éçvaraù.

8.7.25

   svataù-siddha-jïänatvam upapädayato jagad-ätmanä äbhäna-prakäram ähuù, tvaà çabdasya vedasya yoniù. ataù svataù-siddha-jïänaù. tvaà jagad-ädir mahat-tattvam. ätmä cähaìkäraù. kathaà bhütaù. präëendriya-dravyäëäà käraëa-bhütä guëä yasya. räjasädi-tri-vidha ity arthaù. svabhävädayaç ca tvam eva. kratuù saìkalpaù satyam åtaà ceti yo dharmaù sa tvam. mahad-ädi-svarüpatve hetuù, tri-våt tri-guëätmakaà yad akñaraà pradhänaà tvayi tvad-äçrayaà tad ämananti. yadvä evaà-bhüte tvayi tri-våd akñaraà praëavaà prakäçakam ähur ity arthaù.

8.7.26

   akhila-devatätmä, “agniù sarvä devatäù” iti çruteù. so ’gnis te mukham. he loka-bhava. dvitéyänteñu vidur ity asya saàbandhaù.

8.7.27

   pare avare ca ye ätmäno jéväs teñäm äçrayas tavätmähaìkäraù.

8.7.28

   trayé-mayätman veda-traya-mürte.

8.7.29

   païcopaniñadas tat puruñäghora-sadyojätavämadeveçäna-rüpä manträù. yair mukhair añöotarara-triàçan manträëäà vargaù teñäm eva manträëäà pada-cchedenäñöottara-triàçat-kalätmakä manträ ity arthaù. avasthitir uparatävasthä.

8.7.30

   adharmasyormiñu dambha-lobhädiñu yair ürmibhir visargaù pratisargaù saàhäraù. yadvä yaiù sattvädibhir vividhaù sargas täni netra-trayam. he deva chando-maya, åñir vedaù sa tavekñä ékñaëam. säkñän manur iti päöhe manur vedaù. tam eväha, chando-maya iti.

8.7.31

   he giritra, te paraà jyotir akhilänäà loka-pälädénäà gamyaà na bhavati. kutaù. yatra raja-ädi nästi. kià taj jyotiù. yan nirasta-bhedaà brahma.

8.7.32

   kämaç cädhvaraç ca dakña-yajïas tripurädayaç ca ye aneka-bhüta-druhas tän kñapayataù saàharatas te tat karma stutaye na bhavati. aty-alpam etad ity arthaù. gara-kñapaëasyäpy avaçyaà bhävitvena siddhavan nirdeçaù. stutaye ’laà na bhavatéty atra hetuù, yas tu bhavän sva-netra-vahni-visphuliìgasya çikhayedaà jagad bhasitaà bhasma-säjjätaà na veda nälocayaty api.

8.7.33

   tad evaà nityaà paränugraha-vyagraà tväà ye nindanti te ’ti-mürkhä ity ähuù, ye tu umayä saha carantaà tasyäà nitaräà rataà käminaà katthante pralapanti. tathä çmaçäne carantam ugraà krüraà puruñaà ca hiàsraà katthante. kathaà bhütam. ätmärämäç ca te guravo viçvahitopadeñöärastair hådi cintitam aìghri-dvandvaà yasya tathä-bhütam api tapasäbhitaptam api. te nünaà tavotim avidann iti käkuù. tval-léläà naiva vidur ity arthaù. ato häta-lajjäs tyakta-trapäù. katham ätmärämaiù sevita-caraëa-yugalasya te kämitvaà saàbhavati, kathaà vä tapasäbhitaptasya çäntasyogratvaà paruñatvaà vä saàbhavatéty avicäryaiva praläpäd ity arthaù.

8.7.34

   ästäà tävan nindakänäà värtä, mahänto ’pi tava tattvaà na jänantéty ähuù, tat tasmät tava svarüpasya gamane jïäne brahmädayo ’pi na samarthäù, saàstavane tu kutaù çaktäù syuù, tatra vayaà kathaà prabhavema. yatas teñäà sarge ’ty-antärväcénäù. tathäpi yad etat tava stavanam etad ätma-çakti-parimita-mätram ity arthaù.

8.7.35-36

   tad evähuù, etat param iti. na paraà rüpaà tathäpi tvad-darçanäd eva kåöärthä vayam ity ähuù, måòanäya héti.

8.7.37

   mat-prabhävam avicärya viña-päne pravåttaà mäà kathaïcid iyaà priyä värayed iti çaìkayä täm anujïäpayann äha, aho bateti särdhaiç caturbhiù. vaiçasaà duùkham.

8.7.38

   präëa-parépsünäà präëa-rakñaëecchünäm. me mayä. prabhoù samarthasya. arthaù käryam.

8.7.39

   kià ca baddha-vaireñu bhüteñu parasparaà jighäàsatsu.

8.7.40

   kåpayataù kåpäà kurvataù puàsaù. me mattaù. svastiù çobhanä sattä, sukhena jévitam astv ity arthaù.

8.7.41

   jagdhum attum.

8.7.42

   karatalé-kåtya  karatala-parimita-mätraà kåtvä.

8.7.43-45

   jala-kalmaño jala-doño viñam. yasmät taà gale-nélaà cakära. sädhoù kåpäloù.

8.7.46

   praskannaà galitam. apare ye saviñäs te ’pi jagåhuù. anena viñasya tévratoktä.

1.

añöame mathyamäne ’bdhau/ lakñmyä viñëau våte ’suraiù



dhanvantarer håte some/ mohiny-udbhava éryate

8.8.1

   havirdhäné surabhiù.

8.8.2

   deva-yänasya brahma-loka-märga-präpakasya. yajïasya saàbandhine haviñe.

8.8.3

   éçvara-çikñayä präg eva kåtayä.

8.8.4-6

   bhagavato yaù çvetädriù kailäsas tasya mahià mahimänam. dantaiù çikhara-kalpair haraàç candra-vat päëòura ity anuñaìgaù.

8.8.7

   valgubhir gaty-ädibhiù svargiëäà ramaëyo rati-kartryaù.

8.8.8

   sudämä parvatas tatraikasyäà diçi jätä saudämané. sphaöikädi-maya-giri-çåìgeñv adhikaà sphuranté vidyud iva käntyä diço raïjayanté çréù saàpat säkñän mürti-dhäriëé saté saiva bhagavat-parä ramä ävirabhüd ity arthaù.

8.8.9

   tasyä rüpädi-mahimnä äkñiptaà ceto yeñäm.

8.8.10

   bhagavad-vakñasi sthitayä çriyä vilokitänäà suräëäà yathä-pürvaà saàpat-präptim asuräëäà ca tad üpary ayaà vaktum abhiñekädi-mahotsava-pürvakaà brahmädi-parihäreëa bhagavat-präpti-prakäram äha, tasyä äsanam ity-ädinä athäséd väruëéty ataù präktanena granthena.

8.8.11

   äbhiñecanikä abhiñedocitäù. païca-paviträëi païca-gavyäni. madhu-mädhavau caitra-vaiçäkha-bhavaà phala-puñpädi. päöhäntare ’pi dvandvaikye sa evärthaù. madhu-mäse bhavaà madhv iti vä.

8.8.12

   abhiñekaà abhiñekocitaà vidhim. naöyo naöänäà striyaù.

8.8.13-18

   çaìkha-veëu-véëäç ca vyanädayan. tumulo niùsvano yeñäà tän mådaìgädén.

8.8.19

   padam äçrayam. dhruvaà nityam. avyabhicäriëo nityäù santo guëä yasmiàs taà nänv avindata. kvacit kasyacid doñasya sad-bhävät.

8.8.20

   tad eväha, nünam iti tribhiù, manyu-nirjayo nästi durväsaù-prabhåtiñu. guru-çukrädiñu saìga-varjitaà jïänaà nästi. mahattve ’pi brahma-somädau na käma-nirjayaù. parato vyapäçrayaù paräpekña indrädiù sa kim éçvaraù.

8.8.21

   na bhüta-sauhådaà paraçurämädiñu. na mukti-käraëaà tyägaù çibi-prabhåtiñu. puàsaù kärta-véryäder véryam asti. aja-vega-niñkåtaà kälogena parihåtaà tu na bhavati. guëa-saìga-varjitaù sanakädir dvitéyo mama varo na hi, samädhi-niñöhatvät.

8.8.22

   ciräyuñy api maåkaëòeyädau çéla-maìgalaà nästi, indriya-damana-çélatvät. kvacit tad apy asti hiraëyakaçipu-prabhåtau, äyuñaù sthairyaà na vedyaà durjïätam, bhagavad-dveñeëäkasmäd eva måtyu-saàbhavät. yatra kutra ca çré-rudre märkaëòeyädi-vad indriya-damanädy-abhäväc chéla-maìgalaà cäyur niçcayaç cety ubhayam asti na cänyaù pürvoktaù kaçcid doñaù. tathäpi so ’py amaìgalaù çmaçäna-väsädy-amaìgala-ceñöitaù. çré-mukundaà lakñé-kåtyäha, kaç ceti. kaçcit su-maìgalo niravadyaç ca sa tu mäà na hi käìkñate, ätmärämatvät.

8.8.23

   evaà vimåçya ramä nirapekñam api mukundam eva varaà vavre. tat kim. avyabhicäribhiù sadbhir dharma-jïänädibhir guëair nijaikäçrayatayä ca nairapekñyeëa varaà sarvottamam. tatra hetuù, aguëäçrayaà prakåti-guëätétam. päöhäntare ’py ayam evärthaù. ata eva svasya épsitam. kià ca sarvair guëair aëimädibhir apekñitaà våtam. ayaà bhävaù, yady api svayam ätmärämatvenänya-nirapekñas tathäpy äçritä aëimädi-siddhér yathä nopekñate tadvan mäm api nopekñeta. tävataiva tat sevayä ’haà kåtärtha syäà kim anyaiù präkåtair iti tam eva våtavatéti.

8.8.24

   tad eväha, tasyäàsa-deçe kamanéyäà nava-kaïja-mäläà nidhäya tad anugrahaà pratékñamäëä tüñëéà tasya nikaöe tasthau. kathaà bhütäà mäläm. mädyanto ye madhu-vratäs teñäà varüthasya girä upadyuñöäà näditäm. kathaà bhütä çréù. sa-vréòa-häsena vikasan-nayanaà tena tasyoraù-sva-dhäma yätä saté. vakñaù-pratékñamäëä tasthäv ity arthaù.

8.8.25-26

   bhagavän api trai-lokyäbhivåddhaye sva-vakñas tasyäù sthänaà dadäv ity äha, tasyä iti. viçiñöä bhütayo vibhavä yasyäù tasyäs tri-jagato jananyäù çriyaù. paramaà su-sthiram. aidhayatävardhayat.

8.8.27-29

   tal-liìgair viñëu-pratipädakaiù. avitathair yathärthaiù.

8.8.30-31

   väruëé varuëa-daivatyaà yad annaà tan mayé surä.

8.8.32

   dérghau pévarau dordaëòau yasya. kambu-grévaù çaìkha-näbhir iva tri-rekhä suvåttä grévä yasya.

8.8.33-34

   snigdhaù kuïcitaù keçänäm anto yasya.

8.8.35-36

   ijya-bhäk yajïa-bhäga-bhoktä. amåtena ämåtaà paripürëam.

8.8.37

   mitho daityänäà parasparaà kalahotpädanena, yoga-mäyayä ca mohinyä vo ’rthaà sädhayiñyämi. ato mä khidyatety äheti çeñaù.

8.8.38

   tad eväha, mitha iti. tarñaù kämas tad yuktäni cetäàsi yeñäm. ity evaà sama-balänäà kalir abhüt.

8.8.39-41

   durbalänäà tväkroça-prakäram äha, devä iti dväbhyäm. ye deväs tulyenäyäsena hetavaù sädhakäù. tulya äyäso hetuç ca dhanädir yeñäm iti vä. satra-yäge yathä sarveñäà samaà phalaà tadvat. tathä ca çrutiù, “åddhi-kämäù satram äséran” iti, ye “yajamänäs te åtvijaù” iti ca.

8.8.42

   tad rüpaà varëayati païcabhiù, prekñaëéyam utpalam iva çyämam. sarveñv avayaveñu sundaram. samänayoù karëayor äbharaëe yasmin. su-kapolaà ca tad utkåñöa-näsikaà cänanaà yasmin.

8.8.43

   nava-yauvana-nirvåttayoù stanayor bhäreëa ca kåçam udaraà yasmin.

8.8.44

   suñöhu grévä yasmin, kaëöhe äbharaëaà yasmiàs tac ca tac ca. çobhanä grévä yena tat kaëöhäbharaëaà yasminn iti vä. su-bhujayor aìgadäbhyäà bhüñitam.

8.8.45

   virajämbareëa saàvéto nitamba eva dvépo viçälatvät tatra çobhä yasyäs tayä käïcyä prakarñeëa vilasat. valgu yathä bhavaty evaà calatoç caraëayor nüpure yasmin.

8.8.46

   sa-vréòena smitena saha vikñiptä kampitä yä bhrüs tasyä viläsena saha yäny avalokitäni tair daitya-yütha-pänäà cetassu muhuù kämam uddépayat.

8.9.1 (1)
navame mohitair daityair/ apite ’måta-bhäjane



tad vaïcanena devebhyo/ ’måtaà dattaà tayeryate

8.9.2

   aho rüpaà saundaryaà dhäma dyutir iti vadantaù kä tvam ity-ädi papracchuù.

8.9.3

   mathnantéva kñobhayantéva.

8.9.4

   kasyäséty ayuktam uktam asmäbhiù, yatas tvaà na kenacid bhukta-pürvety ähuù, neti dväbhyäm. tvä tväm amarädibhir aspåñöa-pürväà na jänéma iti na, api tu jänéma eva. 

8.9.5-6

   ästäm idaà, tvad-darçanaà tv éçvareëaiva saàpäditam ity ähuù, nünam iti. sarvendriyäëäà ca manasaç ca prétià vidhätuà sa-ghåëena preñitäsi kim, vä yadåcchayägatäsi. naivam, nünaà preñi taivety arthaù.

8.9.7-8

   bhedo vigraho yathä na bhavet tathä.

8.9.9

   saìgatä anusåtäù.

8.9.10

   he sura-dviñaù.

8.9.11

   bhävena kenäpy abhipräyeëa gambhéraà yathä bhavaty evaà jahasuù.

8.9.12

   éñat-smitena çobhä yasyäs tayä. mayä kåtaà sädhu vä asädhu yady abhyupetäìgé-kuruta tarhi vibhaje.

8.9.13-14

   asura-puìgavä daityäçreñöhäù. pramäëam iyattäm ajänantaù.

8.9.15

   yathopajoñaà yathäpréti. ahatasya lakñaëam, “ahataà yantra-nirmuktam uktaà väsaù svayambhuvä. çastaà tan mäìgalikeñu tävan mätre na sarvadä” iti. präg agreñu kuçeñu viviçuù.

8.9.16

   dhüpair ämoditäyäà surabhé-kåtäyäà çäläyäm.

8.9.17

   atha tasyäà çäläyäà he narendra sä kalaça-päëir äviveça. kathaà-bhütä. “maëi-bandhädäkaniñöhaà karasya karabho bahiù” iti. karabha-sadåçau suvåttäv ürü yasyäù sä. uçat kamanéyaà dukülaà yasmiàs tena çroëé-taöena viçälayä çroëyä alasä mandä gatir yasyäù. päöhäntare karabha-sadåçayor ürvor lasad dukülaà yasyäù sä cäsau çroëé-taöenälasa-gatiç ca. madena vihvale akñiëé yasyäù.

8.9.18

   täà çriyaù sakhéà saàvékñya deväsuräù saàmumuhuù. kathaà bhütäm. kana-kamaye kuëòale yasyäù sä cäsau cäravaù karëädayo yasyäù sä ca täm. vigalitaù srastaù stana-paööikäyä anto yasyäù.

8.9.19

   evaà tän mohayitvä yat kåtaväàs tad äha tribhiù, asuräëäà sudhädänaà sarpäëäà kñéra-dänam iva durnayam anyäyyaà matvä täà sudhäà tebhyo na vyabhajat. ayaà bhävaù, daityair madéyaà sädhv asädhu vä sarvam anumatam eva, ato mad-bhaktän devän eva sudhäà päyayiñyämi, kià ca tair yathänyäyaà vibhajasvety uktam, na caitebhyo jätyaiva krürebhyo dänaà nyäyyam, atas tebhyaù sudhäà na dadyäm iti.

8.9.20

   païktéù påthag viviktäù kalpayitvä vidhäya. täsu paìktiñu sveñu sveñu tat sama-jätéyeñu täàç cäsurän api pratäraëärtham evopaveçayäm äsa.

8.9.21

   upasaïcarair bahu-mäna-priya-väkyädinä tän atikramyätikramya gamanaiù düra-sthän api devän.

8.9.22

   tayä kåtaù sneho yeñu. striyä saha vivädasya jugupsayä.

8.9.23

   kåto ’ti-praëayaù sneho yaiù. praëayäpäyena kätarä bhétäù. ete tävat kåpaëäù pürvaà kiïcit pibantu, yüyaà tu dhéräù kñaëaà pratékñadhvam ity-ädi-bahu-mänenäbaddhä niyantritäù samaya-pälanädibhiù ñaòbhir etaiù kiïcid api nocuù, kintu tüñëém äsan.

8.9.24

   deva-paìktau candrärkayor madhye praviñöaù somam amåtam apibat.

8.9.25

   haris tasya çiro jahära. aplävito ’saàspåñöaù.

8.9.26-27

   grahaà süryädi-vad grahatvädhikäriëam.

8.9.28

   hari-bhaktänäm evodyamaù phalati, nänyeñäm ity evam äkhyäna-tätparyam äha, evam iti. samä deçädayo yeñäm. hetur mandarädriù. arthaù samudre kñiptaà vérudädi. vividhaù kalpaù phalaà keñäïcin neti vaicitryaà yeñäà te. phala-vaiñamyavanto babhüvur ity arthaù. tad eväha, tatra teñu yasya päda-paìkaja-rajaù-çrayaëäd devä amåtaà phalam äpuù sa eva sevya ity arthaù. yat tador nitya-saàbandhät.

8.9.29

   etad evopapädayati, yad iti. asuù präëaù. vasu dhanam. präëädibhir dehätma-jädiñu nåbhir yad yujyate. dehädy-arthaà yat kriyata ity arthaù, tad asad vyarthaà bhavati. kutaù. påthaktväd bhedäçrayatvät. çäkhä-niñecanavat. tair eva präëädibhir éçvaroddeçena yat kriyate tat tu sat mahä-phalaà bhavati. apåthaktvädéçvarasya sarvatränugatatvät. tatra dåñöäntaù, yat taror müla-niñecanaà tad yathä sarvasya skandha-çäkhäder api bhavatéti. yadvä lyab-lope païcamyau. påthaktvaà paryälocya bheda-dåñöyä dehädy-uddeçena yat kriyate tad asat. apåthaktvaà paryälocyeçvara-dåñöyä tair eva teñv eva ca yat kriyate tat sad bhavatéti. çeñaà samänam.

1.

daçame matsaräd daityair/ ärabdhe tu mådhe suraiù



daitya-mäyä-viñaëëeñu/ deveñv ävirbabhau hariù

8.10.1-4 (2)
tad evam amåtäväptir/ näbhaktänäà itéritam



bhakta-matsarataù präëa-/ häniù punar udéryate

8.10.5

   raëaù saìgrämaù. udanvataù samudrasya rodhasi tére babhüva.

8.10.6-12

   anyonyaà samäsädya nijaghnuù.

8.10.13

   citra-dhvaja-paöädibhiç ca véräëäà mäläbhiç ca räjibhir deva-dänava-véräëäà dhvajinyau yädasäà mäläbhiù sägaräv iva rejatur iti trayäëäm anvayaù. yädobhir iti vä. sitair amalair ätapatraiç ca. bärhaiç cämaraiç ca. vyajanaiç ca.

8.10.14-15

   vätenoddhütair uttaréyair uñëéñaiç ca sürya-raçmibhiù sutaräà sphuradbhiù.

8.10.16-17

   asuräëäà yä camüs tasyäù patiù sa balir yänam ästhitaù.

8.10.18-24

   udaye udaya-giri-çikhare sthitaç candra iva reje iti trayäëäm anvayaù.

8.10.25

   sravanti prasravaëäni yasminn iti madadhäräsädåçyam.

8.10.26-27

   nänä vähanädéni yeñäà te devä asuräç ca mitho yuyudhuù.

8.10.28-29

   dvandväny eväha, yuyodheti saptabhiù. asyata äsyat, ayudyatety arthaù.

8.10.30

   süryo deva eka eva çatena bali-sutaiù bäëo jyeñöho yeñäà taiù.

8.10.31-36

   niçumbha-çumbhäbhyäà devé.

8.10.37

   ärohantéty ärohäs taiù sahitä anye ca vähäù. pürvaà tu kevalaà gajädaya uktäù. kathaà bhütäù. nikåttä bähv-ädayo yeñäm. chinnäni dhvajädéni yeñäà te.

8.10.38

   teñäà devädénäà padäghätaiù rathäìgaiç ca cürëitäd äyodhanäd raëa-bhümer utthito reëur diçaù svaà dyu-maëià ca süryaà chädayaàs tad eva sväder nyavartata. kathaà bhütät. asåk-srutibhiù rakta-kñaraëaiù pariplutät siktät. yadvä pariplavanäd dhetonyavartata. bhäve ktaù. rakta-dhäräëäà tatparyantam ucchalanäd ity arthaù. prathamänta-päöhe reëor viçeñaëam.

8.10.39

   çirobhir mahä-bhujaiç ca karabha-sadåçair ürubhiç ca sä raëa-bhüù prakarñeëäståtä saté babhau. kathaà bhütaiù çirobhiù. udbhütäny utpatitäni kiréöäni kuëòaläni ca yebhyas taiù. saàrambha-yuktä dåço yeñu taiù. paridañöä dac-chadä oñöhä yeñu taiù.

8.10.40

   patitäni yäni sva-çiräàsi tat ratyair akñibhis taiù paçyanta ity arthaù. udyatäny äyudhäni yais tair dor-daëòair yuktäù.

8.10.41-42

   vähänair ävatapäd arakñakän. ärohaà gajayantäramärcchayad vivyädha.

8.10.43-45

   durmarño ’sahano baliù.

8.10.46-48

   öaìka-vat tékñëägraiù çikharaiù sahitäù.

8.10.49

   stanayitnavaç cäìgärän mumucur ity anuñaìgaù.

8.10.50

   adhak ärñaù. adhakñéd ity arthaù.

8.10.51

   uddhütais taraìgair ävartaiç ca bhéñaëaù.

8.10.52

   evam anyaiç ca daityaiù såjyamänäsu.

8.10.53

   yatra yadä. tatra tadä. tair dhyätaù san.

8.10.54

   añöäväyudha-yuktä bähavo yasya. çréç ca kaustubhaç ca anarghyaà  kiréöaà ca küëòale ca ullasanti çré-kaustubhädéni yasmin.

8.10.55

   asuräëäà küöa-karma manträdi-prayogas tasmäj jätäù. mahinä mahimnä. hareù småtir eva sarväsäà vipadäà mokñaëa-rüpä kim uta hareù praveça ity arthaù.

8.10.56

   ibhäri-vähaù siàha-vähaù. ahinoc cikñepa. lélayaiva tad gåhétvä ahanadahan. he nåpa.

8.10.57

   yasya cakreëa kütta-çirasau petatus taà tathäbhütam apy ähatya saìghaöya aëòa-jendraà garuòam ahanat, taà hantuà gadäm unninya ity arthaù. ädyo hariù.

8.11. 1 (1)
ekädaçe tu deveñu/ daitya-ghätiñu näradaù



devän avärayaï chukro/ måtän daityän ajévayat

8.11.2-3

   udayacchad unninye.

8.11.4

   nibaddhäny akñéëi yeñäà tän bäläï jitvä naöaù kapaöa-våttir yathä teñäà dhanaà harati tathä he müòha, mäyeçän asmäï jetum icchasi.

8.11.5-7

   mat-prabhävaà çåëv ity äha, ärurukñanty äroòhum icchanti. ye cotsisåpsanty ullaìghayitum icchanti. mokñam icchantéty arthaù. adho vidhunomi pätayämi.

8.11.8

   käla-raçanaà käla-yantritam. ato na håñyanti. tatra evaà viveke yüyam apaëòitä anipuëäù.

8.11.9

   tatra kérti-jayädäv ätmänaà sädhanaà manyamänänäà vo giro na gåhëémaù. marmasu täòanaà yäbhis täù.

8.11.10

   vibhum indram. véro baliù.

8.11.11

   totram aìkuças tenähata iva.

8.11.12-18

   sayäno vimäna-sahitaù.

8.11.19-20

   namucir balaù päkaç ceti traya äjagmuù.

8.11.21-22

   trayäëäà påthag vikramän äha, harén iti tribhiù. haryaçvasyendrasya. tävadbhir daçabhiù çataiù.

8.11.23

   ähatyendraà viddhvä.

8.11.24

   prävåö-kälénaà süryam.

8.11.25

   vaëik-pathä vaëijaù. bhinnä nauryeñäà te. bhinna-näva ity arthaù.

8.11.26-28

   turäñäò indraù. açvädi-sahito vinirgataù. agraëéù särathiù.

8.11.29

   çokämarñäbhyäà yuktyä ruñä krodhenänvita indraà hantuà paramodyogaà cakära.

8.11.30-31

   ghaëöä-vad dhaëöäbhir yuktam.

8.11.32-33

   ati-véryaà våtram abhinad iti tathä.

8.11.34

   tathä patatraiù pakñaiù.

8.11.35

   sära-mayaà véryäghikaà tväñöraà tapa eva våtraù sa yena vajreëa mayä vipäöitaù.

8.11.36-37

   daëòaà laguòa-tulyaà kuliçam. brahma-tejo dadhéceù sämarthyam.

8.11.38-39

   ärdra-çuñkäbhyäà måtyur naiveti.

8.11.40-44

   ubhayätmakatvam eväha, na çuñkeëa na cärdreëa phenena. tathä ca çrutiù, “apäà phenena namuceù çira indrodavatayat” iti.

8.11.45-46

   anucarair anugéyamänä ity arthaù. upagéyamänair anucaraiù saheti vä.

8.11.47

   avinañöä avayavä yeñäm. vidyamänä çiro-dharä yeñäà tän.

8.11.48

   pratyäpannäni punaù präptänéndriyäëi småtiç ca yena saù.

1.

dvädaçe mohiné-rüpa-/ vibhramälokanotsukam



bhavaà saàmohayäm äsa/ hariù punar asäntvayat

2.

amuhyann asurä viñëu-/ mäyayä na tad adbhutam



iti vaktuà mahä-deva-/ moho ’yam upavarëyate

8.12.1-2

   hariù somam apäyayad itédaà niçamya sa yaträste tatra tad rüpaà drañöuà yayäv ity uttareëänvayaù.

8.12.3

   somayä umayä saha.

8.12.4

   “tvayi kiïcin na cäçcaryaà vayaà tv açcarya-mänasäù. iti vakñyan mahä-devas tuñöäva harim añöabhiù” iti. tvayi mahä-mäyävini parameçvare na hi kiïcid aghaöitam iva, vayaà tu parama-kautühalena drañöum ägatä iti bahudhä saàbodhayan stauti. he deva-deva. kuto ’haà deva ity ata äha, he jagad-vyäpin. tat kutaù. he jagan-maya. tarhi kià pradhänam, na he jagad-éça. tac ca kutas taträha, sarveñäm api tvaà hetuù ata éçvaraù. ätmatväc ca na jaòaà pradhänaà tvam ity arthaù.

8.12.5

   nanu jagan-mayatvoktyä jagata utpatty-ädinä ’satyatvena jäòyena ca mamäpi kià tathätvaà brüñe, na hi nahéty äha, ädy-antau madhyaà cäsya jagato yato brahmaëo bhavanti. yasya cävyayasyaitäny ädy-anta-madhyäni na santi. yac ca brahma, idaà käräspadaà dåçyam, ahaìkäräspadaà drañöå ca, bahir bhogyam anyad-bhoktå ca, tat satyaà ca cid-rüpaà ca brahmaiva bhavän. ato na tava vikärädi-çaìkety arthaù.

8.12.6

   tavaivaà-bhütatve mumukñüëäm äcäraù pramäëam ity äha, tavaiveti. ubhayata ihämutra ca saìgaà tyaktvä.

8.12.7

   nanu brahmaiva ced ahaà tarhy asaìgodäsénasya mama  caraëämbhojopäsanayä kià teñäà taträha, tvam iti. brahmatve ’pi tvaà nätyantam udäsénaù kintu viçvasya prapaïcasyodayädénäà hetuù, tad upädhénäm ätmanäà jéväm éçvaraç ca tat tat phala-dätä. tarhi kià räjädi-vat kayäpy apekñayä sevakebhyaù phalaà dadämi, na hi na hi, anapekña eva tvam. tarhi kim éçvaratvena taträha, tair ätmabhis tat phala-dänärtham apekñyata iti tad apekñas tasya bhävas tad apekñatä tayä. anapekñatvam eva darçayituà tadéyaà brahmatvaà viçinañöi, pürëam amåtaà ca sukha-rüpam. viñaya-sukha-vailakñaëyärtham äha, avikäraà nityam änanda-mätraà ca. kutaù. viçokam. tat kutaù. viguëam. kià ca ananyat. na vidyate ’nyad yasmät, brahma-vyatiriktäbhäväd api nirapekñas tvam ity arthaù. tarhi sarvätmakatve tat tad vikära-prasaìgo durväras taträha, anyat sarvato vyatiriktaà ca, käraëatvät. na hy evaà-bhüta-sukhätmaka-brahma-svarüpasya tavänyäpekñästi. ataù kevalaà bhaktänugrahärtham eva tavaiçvaryaà na svärtham ity arthaù.

8.12.8

   anyatvam ananyatvaà caikasya kuta ity äçaìkya dåñöäntenopapädayati, sad-asat-käraëa-rüpaà dvayam advayaà ca parama-käraëaà tvam evaikaù. kåtaà kuëòalädi-rüpaà dvayam akåtaà ca kevalam advayaà svarëaà yathaikam eva tadvad eveha tvayi vastuto bhedo nästi. kathaà tarhi bheda-pratétis taträha, ajïänata iti. kutaù. yasmän nirupädhikasyaiva taväyaà guëair vyatikaro bhedo na svataù.

8.12.9

   ata eva tväà bahudhä varëayanti tattvatas tu ke ’pi na jänantéty äha dväbhyäm. tväà brahma vedäntino ’vayanti manyante. tväm eva dharmaà mémäàsakä manyante. prakåti-puruñayoù paraà pumäàsaà säìkhyäù. vimalotkarñaëé jïänä kriyä yogä prahvé satyä éçänä anugrahä cety evaà nava-çakti-yutaà paraà päïca-räträù. mahä-puruñaà pätaïjaläù.

8.12.10

   paräyur brahmä. sattva-guëena srañöä api yena tvayä viracitaà viçvam api khalu tattvato na jänanti, kià punas tväm. he éça, abhadraà räjasaà tämasaà ca våttam utpattir yeñäà te na jänantéti kim u vaktavyam.

8.12.11

   kintu tvaà tat sarvaà jänäséty äha, sa tvaà sarvam avaruntse vyäpnoñi jänäsi. kià tat sarvam. saméhitaà sva-kåtam adaà sthiti-janma-näçam amuñya jagato janmädi bhütänäm éhitaà ca jagato bhava-bandha-mokñau ca. vyäptau dåñöäntaù, caräcaräkhyaà deha-jätaà khaà ca yathä väyur äviçati tathä. katham avaruntse. tad ätmakatayä tasya sarvasyätmatayety arthaù. ätmatve hetuù, avagamo jïäna-rüpa iti.

8.12.12-14

   evaà stutvä prastutaà vijïäpayati, avatärä iti dväbhyäm.

8.12.15

   sura-käryäëi yoñid-veñeëa bhaviñyantéti paçyatä. ayaà bhävaù, avaçyaà tävad unmattän daityän vaïcayitvä devebhyo ’måtaà deyam, na caivaà vaiñamya rüpäntareëa kartum ucitam, ato vaïcana-mohanädi-säraà käminé-rüpaà mayä dhåtam iti.

8.12.16-17

   tad rüpaà darçayiñyämi. saìkalpa-prabhavaù kämas tasyodayo yasmät.

8.12.18

   viciträëi puñpäëy aruëäù pallaväç ca yeñäà te drumä yasmin. lasad-dukülena paryaste parivåtte nitambe mekhalä yasyäs täm.

8.12.19

   utpatat patat kanduka-lélä-vaçena ye ävartanodvartane namanonnamane täbhyäà kampitayoù stanayoù prakåñöa-häräëäà corubhäraiù pratipadaà madhye prabhajyamänäm iva. calat-padam eva praväla-vat komalaà tatas tato nayantém.

8.12.20

   dikñu bhramataù kandukasya cäpalaiç cäïcalyair bhåçaà prodvignatäre äyate loke caïcale locane yasyäù. sva-karëäbhyäà vibhräjite ye kuëòale täbhyäm ullasantau kapolau täbhyäà nélälakaiç  ca maëòitam änanaà yasyäù.

8.12.21

   sannahyantéà badhnantém. jagad-vimohayantém.

8.12.22

   täà vékñya devaù çré-rudra ätmänam antike sthitäm umäà sva-gaëäàç ca na veda. kathaà bhütaù. iti evaà-bhütayä kanduka-lélayä yä éñad-vréòa tayä ’sphuöaà smitaà tena saha visåñöo yaù kaöäkñas tena muñöo vaïcitaù, ata eva svayaà yat striyäù prekñaëaà tayä ca pratisamékñaëaà täbhyäà vihvala ätmä mano yasya.

8.12.23

   taà kandukam anuvrajantyäù striyäù. laghu sükñmaà väsaù. sa-sütraà käïcé-sahitam.

8.12.24

   viñajjantyäà kuïcita-kaöäkñair ätmänaà nirékñamäëäyäm.

8.12.25-29

   tat padaà tasyäù samépaà yayau.

8.12.30-33

   aìga he räjan.

8.12.34-35

   evaà täm anudhävan haraù sarit sarassu çailädiñu ca sannihito babhüva.

8.12.36-37

   tad uha deva-mäyayä jaòé-karaëam.

8.12.38-39

   sväà niñöhäà prakåtim.

8.12.40-44

   kälena såñöy-ädi-nimittena. mayä käla-rüpeëa. bhägaço raja-ädy-aàçena sametä mad-adhénä saté.

8.12.45

   añöädhyäyärtha-nigamanam, itéti.

8.12.46

   etat kértanädau phalam äha, etad iti.

8.12.47

   bhagavatä kåtaà bhakta-pakña-pätaà smaran namaskaroti, asatäm aviñayam. bhävo bhajanaà tena gamyam aìghrià prapannän çaraëägatän sindhu-madhyaà sindhor mathanena jätam amåtaà ya äçayad abhojayat.

1.

trayodaçe tu varëyante/ saptamädény anukramät



manv-antaräëi sarväëi/ ñaò-vidhäni påthak påthak

8.13.1-3

   saptamädi-manv-antaräëy äha, manur ity-ädinä yävad adhyäya-samäpti.

8.13.4-5

   ädity-ädayo devä ity anvayaù.

8.13.6

   bhagavato janma avatäraù. tam eväha, ädityänäà vivasvän aryamä püñety-ädy-uktänäà madhye avaraà janma yasya saù.

8.13.7

   aktyä ’vatäreëänvitäni.

8.13.8

   añöamaà manuà vaktuà kathäm äha, vivasvata iti tribhiù.

8.13.9

   eke vaòaväà tåtéyäm ähuù, mama tu saàjïaiva vaòaveti matam. tad uktaà ñañöhe, “saiva bhütvätha vaòavä näsatyau suñuve bhuvi” iti. yamaç ca yamé ca yamunä çräddha-devaç ceti trayaù sutäù.

8.13.10-12

   sävarëiù putraù.

8.13.13-14

   pada-trayaà yäcamänäyemäà sarväà mahéà saptame manv-antare dattvä ’ñöame manv-antare viñëoù prasädena ca räddhaà labdham indra-padaà hitvety arthaù.

8.13.15

   rämaù paraçurämaù. droëa-putro ’çvatthämä.

8.13.16-21

   idänéà tu sva-yogata äsate.

8.13.22

   haviñmat-pramukhä ity uktänäm eva keñäïcin nämäny äha, haviñmän iti.

8.13.23

   viñücyäà jätaù san.

8.13.24-28

   ekädaçam ity-ädir ärñaù.

8.13.29-31

   tasya manor antaraà sädhayiñyati, satyasahasaù sünåtäyäç ca sutaù san.

8.13.32-34

   divaspater indrasyopahartä saàpädakaù saàbhaviñyati.

8.13.35

   kriyätantün karmasantatéù. vitäyitä vistärayiñyati.

8.13.36-37

   yuga-sähasreëa paryayaù parivarto yasya. yuga-sahasra-pramäëa ity arthaù.

8.14.1 (1)
caturdaçe tu sarveñäà/ manv-ädénäà yathäyatham



påthak karmäëi varëyante/ bhagavad-vaça-vartinäm

8.14.2

   puruñeëeçvareëa yajïädy-avatäraiù çäsyante niyujyante iti tathä.

8.14.3

   tad eväha, yajïädaya iti.

8.14.4

   åñy-ädénäà karmäëy äha, catur-yugänta iti caturbhiù, yato yebhyaù çruti-gaëebhyaù.

8.14.5

   uditä uktäù yuktäù saàyatäù santo mahéà dharmaà saïcärayanti. mahyäà dharmaà pravartayantéty arthaù.

8.14.6-7

   prajä-pälä manu-puträs taà dharmaà pälayanti yävad antaà yävan manv-antarävasänam. vibhägaçaù putra-pauträdi-krameëa. ye cänye dyäv ä-påthivy-ädayo yatra karmaëi bhoktåtvenänvitäs taiç ca saha.

8.14.8

   prasaìgäd rüpäntarair api jagad-yäträ-pravartanam äha, jïänam iti dväbhyäm. siddhäù sanakädayaù. åñayo yäjïavalkyädayaù. yogeçä dattätreyädayaù. tat tad rüpaù san jïänaà karma ca yogaà ca brüte.

8.14.9

   prajeçä marécy-ädayas tena rüpeëa sarga karotéti çeñaù. svaräò-vapü räja-mürtiù. sarveñäm abhäväya bhavati. påthag-vidhä guëäù çétoñëädayo yasya.

8.14.10

   näma-rüpätmikayä mäyayä vimohitätmabhir janair nänä-darçanaiù çästraiù stüyamäno nirüpyamäëo ’pi naiva dåçyata ity arthaù.

8.14.11

   präsaìgikaà nirüpya prastutam evopasaàharati, etat kalpa-vikalpasyäväntara-kalpasya.

1.

balià païcadaçe viçva-/ jitäcärya ayäjayan



tato ’sau svargam ajayad/ bhayäd devä nililyire

2.

atreryate navädhyäyyä/ vämaà vämana-ceñöitam



nigrahac chalato yatra/ baler bhüyän anugrahaù

8.15.1-2

   éçvaraù svayaà kåpaëa-vat kasmäd dhetor ayäcata. labdhärtho bhütväpi taà kasmäd babandha.

8.15.3

   tatra tävad vales tri-lokém apahartuà yäcïädi-cchalanaà kåtavän iti vaktuà brähmaëärädhanena baler akäëòa eva svarga-vijaya-kramam äha, paräjita-çrér ity-ädinä yävad adhyäya-samäpti. yuddhe paräjitä çrér yena saù. indreëäsubhiç ca tyäjitaù san. bhågün bhågor vaàçyän çukrädén. mahätmä udära-cittaù. arthänäà nivedanenärpaëena.

8.15.4

   tri-ëäkaà svargaà jetum icchantaà viçva-jitä yägenäyäjayan mahäbhiñekeëaindreëa bahv-åca-brähmaëa-prasiddhena.

8.15.5

   hary-açvasyendrasya ye turaìgäs teñäm iva varëo harito yeñäm.

8.15.6

   puraöaà suvarëam. tüëäv iñu-dhé ariktäv akñayya-çarau. pitämahaù prahrädaù. jala-jaà çaìkham.

8.15.7

   viprair arjitaù saàpädito yodhanärtho yuddha-parikaro yasya tair eva kalpitaà kåtaà svasty-ayanaà maìgala-väcanädi yasya. ämantrya påñövä.

8.15.8

   athäruhya raräjeti dvayor anvayaù. susrag dharaù çobhana-mälä-dharaù.

8.15.9

   hemäìgadäbhyäà lasantau bähü yasya. dhiñëya-stho vane prajvalitaù, kuëòa-stha ähavanéya iveti vä.

8.15.10

   tulyam aiçvaryaà balaà ca çréç ca yeñäà tair daitya-yütha-pair våto yayäv iti dvayor anvayaù. paridhén diçaù.

8.15.11

   sv-åddhäm ati-samåddhäm.

8.15.12

   dhik grämya-sukhaà tathä tathävidhäà purém akasmäd eva parityajyendrädayaù paläyitä iti vairägyärtham indra-purém anuvarëayati, ramyäm iti särdhair ekädaçabhiù, upavanäni phala-pradhänäni nikaöäni vä, udyänäni puñpa-pradhänäni düra-sthäni vä taiù ramyäm. küjanti vihaìga-mithunäni yeñu. gäyanto mattä madhu-vratä yeñu.

8.15.13

   pravälädénäm urur bhäro yäsu täù çäkhä yeñäà te ’mara-drumä yeñu taiù. yatra yäsu sura-sevitäù pramadäù kréòanti tä haàsädi-kulair äkulä vyäptä nalinyaù saräàsi yatra yeñu santi tair upavanodyänai ramyäm iti pürveëaivänvayaù.

8.15.14

   kià ca parikhäbhütayä äkäça-gaìgayä våtäm. präkäreëa sauvarëena cävåtäm. aööäläù präkäropari racitäny unnatäni yuddha-sthänäni tat sahitena.

8.15.15

   rukma-paööäni kapäöäni yeñu tair dvärair aväntaraiù sphaöika-mayair gopuraiç ca pura-dvärair juñöäm. vibhaktäù prapathä räja-märgä yasyäm.

8.15.16

   sabhä upaveça-sthänäni, catvaräëy aìganäni, rathyä upamärgäs tair äòhyäà saàpannäm. nyarbudaà daça-koöayas tair gaëanéyair anantair vimänair yutäm. vajra-vidruma-mayyo vedayo yeñu taiù. çåìgäöakaiç catuñpathair yutäm.

8.15.17

   nityaà vayas täruëyaà rüpaà ca saukumäryaà yäsäà täù rüpa-van-näryaù sv-alaìkåtäù striyaù yatra yasyäà bhräjante.

8.15.18

   sura-stréëäà keçebhyo vibhrañöänäà nava-saugandhika-srajäm ämodam.

8.15.19

   hema-gaväkñebhyo nirgacchatä dhümena. sura-priyä apsarasaù.

8.15.20

   muktä-mayair vitänair maëi-hema-mayaiù ketubhiç ca dhvajair nänä-patäkäyuktäbhir valabhébhiç ca vimänänäà purobhägair ävåtäà vyäptäm. vaimänika-strénäà kala-gétair maìgaläm.

8.15.21

   upadevänäà gandharvädénäà gétakaiç ca mano-ramäm. jitä prabhä säkñäd dépty-adhiñöhätré devatä yayä täm. anyair ajita-prabhäm iti vä. päöhäntare jitä grahäù süryädayo yayä.

8.15.22

   yat yäm.

8.15.23-24

   påtanyayä senayä.

8.15.25

   kena hetunaivaà tejasorjita äsét.

8.15.26

   prativyoòhum apäkartum.

8.15.27

   yataù käraëäd etasya oja-ädi. yata oja-ädeù etasya samudyamaù.

8.15.28-29

   upabhåtaà saïcitam.

8.15.30

   tatrocitaà mantram äha, tasmäd yüyaà tri-viñöapam utsåjya nilayam adarçanaà yäta. yataù kälät.

8.15.31

   kenäsya viparyayaù syäd ity ata äha, eña iti. vipräëäà balenodarka uttarottaram adhikaà phalaà yasya saù.

8.15.32-33

   sumantrito ’rthaù käryaà yeñäà te. nilayaà jagmuù.

8.15.34-35

   evaà präptam indra-padaà sthiré-kartum ayäjayan. anuvratam anuvartinam.

8.15.36

   dvija-devair brähmaëair upalambhitäà präpitäm.

1.

ñoòaçe putra-näçena/ çocantyä aditeù patiù



prärthitaù kaçyapaù präha/ payo-vratam itéryate

8.16.1-2

   idänéà çré-vämanävatära-prasaìgam äha, evam ity-ädi yävat samäpti. nañöeñv adåñöeñu satsu.

8.16.3

   sa kaçyapaù patném idam äha.

8.16.4

   déna-vadanatvädikam älakñya bahudhä vikalpayan påcchati, apy abhadram iti saptabhiù, he bhadre, måtyoç chandam icchäm anuvartata iti tathä, måtyu-vaça--vartino janasyety arthaù.

8.16.5

   he gåha-medhini, api vä kià vä gåheñu dharmädeù kiïcid akuçalam iti käkvä praçnaù. yatra yeñu gåheñu. ayoginäm api yogaù sva-dharmädinä yoga-phalaà bhavati.

8.16.6

   kià vä tvayä apüjitä eväbhyetya gåhäd yätäù.

8.16.7

   närcitä anarcitäù santo yadi nirgacchanti te gåhaù pheru-räjaù çågäla-räjas tadéya-vivara-tulyäù.

8.16.8-9

   veläyäà homa-käle karhicin na hutäù kim.

8.16.10

   bhavatyä ätmänaà manaù asva-stham aprakåti-sthaà lakñaëair mukhamlänyädibhir lakñayämi.

8.16.11

   asvästhya-käraëam anyad astéti vaktuà tvat-påñöam abhadrädikaà nästéty äha, bhadram iti dväbhyäm. ime gåhäs tri-vargasya paraà kñetram udbhava-sthänam. tri-vargo ’pi yathävad vartata ity arthaù.

8.16.12

   bhagavatas tavänudhyänaà yan mayä kriyate tasmäd agnayo ’tithaya ity-ädi sarvaà na riñyati na héyate.

8.16.13

   prastutaà vijïäpayitum äha, ko nv iti.

8.16.14

   saàpädyaà kämam äha, tavaiveti caturbhiù.

8.16.15-17

   sapatnair daityair håtä çrér yeñäm. håtaà sthänaà yeñäm iti puträbhipräyeëa bahu-vacanam.

8.16.18-19

   kaù kaçyapaù. prathamaà tävat putra-snehaà tyäjayituà vismaya-vyäjenaiva tattvam upadiçati, aho iti särdhena.

8.16.20

   aträparituñyantéà pratyäha, upatiñöhasveti dväbhyäm.

8.16.21

   nanv evaà-bhüta-käma-präpti-hetur deväntara-sevä prasiddhä taträha, amogheti.

8.16.22

   yathä ca me mano-rathaà vidadhyät.

8.16.23

   yathä ca me äçu tuñyati tathä tat seväprakäram ädiça.

8.16.24

   me mayä påñöaù padma-jo me tad vratam äha etat te tava pravakñyäméty anvayaù.

8.16.25

   amale çukle.

8.16.26

   taträdau pürvedyuù kåtyam äha, sinévälyäm ity-ädinä brahma-cäryatha tad rätryäm ity antena granthena. yadi labhyeta tarhi kroòa-vidérëayä vanya-varähotkhätayä älipya.

8.16.27

   tatra mantraù, tvaà devéti. he devi, tvaà ramäyä uddhåtäsi.

8.16.28

   nirvartita ätma-niyamo nitya-naimittiko yena.

8.16.29

   taträvähanädau nava-manträn äha, namas tubhyam iti. pädyädau viçeñatas tu dvädaçäkñaraà vakñyati.

8.16.30

   catur-viàçati-guëäs tattväni jänätéti tathä tasmai. guëa-saìkhyänasya hetave säìkhya-pravartakäya.

8.16.31-32

   evaà sämänyato natvä guëävatärän praëamati tribhiù, taträdau mantrokta-yajïa-rüpeëa viñëoù praëämo nama iti. dve çérñe yasya. trayaù pädä yasya. tantave phala-vistärakäya. trayyäà vidyäyäm ätmä yasyeti “tri-dhä baddhaù” ity asyärtha uktaù. tathä ca mantraù, “catväri çåìgä trayo asya pädä dve çérñe sapta-hastäso asya. tri-dhä baddho våñabho roravéti maho devo martyäà äviveça” iti. “märgamudgavadälünaù so ’yaà präjïair yathä-yatham. viñëus tu yajïa-rüpeëa stüyate ’nena tattvataù” iti. tathä ca yäskaù, “catväri çåìgeti vedä vä eta uktäs trayo ’sya pädäù savanäni triëi dve çérñe präyaëéyodayanéye sapta-hastäsaù sapta-cchandäàsi tri-dhä baddhas tredhä baddho mantra-brähmaëa-kalpair våñabho roravéti roravaëam asya savana-krameëa ågbhir yajurbhiù sämabhir yad enam ågbhiù çaàsanti yajurbhir yajanti sämabhiù stuvanti maho deva ity eña hi mahän devo yad yajïo martyäà äviveçety eña hi manuñyän äviçati yajanäya” iti.

8.16.33-34

   präëäya süträtmane. yogaiçvaryaà çaréraà yasya.

8.16.35-36

   adhigatä präptä çrér yaà tasmai.

8.16.37

   tat päda-padmayor ämodaà spåhayanta iva deväç ca çréç ca yam anvavartanta sa me prasédatu.

8.16.38-39

   ävähane puras-kåtaà saàmänitam.

8.16.40-41

   payasi çåtaà pakvaà päyasam. müla-vidyayä dvädaçäkñareëaiva.

8.16.42

   pürvoktäbhir anyäbhiç ca stutibhiù.

8.16.43

   tasya çeñäà nirmälyam. dvä-vavarau yeñäà tän. asaàbhave dväv api bhojayed ity arthaù.

8.16.44-45

   sabhajitais tair anujïätaù san. señöo bandhubhiù sahitaù tasyäà rätryäà brahma-cäré san. çvo-bhüte prabhäte sati.

8.16.46-47

   paya eva bhakña ähäro yasya.

8.16.48-49

   adhaù svapnaà çayanam.

8.16.50-57

   païcakaiù païcämåtaiù.

8.16.58-59

   maya ca te samudähåtam.

8.16.60-62

   sarva-yajïäkhyo ’yaà yajïaù. sarva-vratam iti ca småtam atad vratam.

8.17.1-5

tataù saptadaçe ’dityä/ kåte tasmin vrate hariù



tat käma-püraëäyädau/ tat putro ’bhüd itéryate

8.17.6

   préti-vihvalatväd eva sä baddhäïjaliù saté sthitä kevalam éòituà punar notsehe na çaçäka, api tu tüñëéà babhüva. kathaà bhütä. änanda-jalair äkule ékñaëe yasyäù. pulakair äkulä äkåtir deho yasyäù. tasya darçanena yo ’ty-utsavas tena gätre vepathuù kampo yasyäù.

8.17.7

   tuñöäva pibatévodvékñyamäëeti ca kriyäbhedät sety asya padasya dvir uktir adoñaù.

8.17.8

   “ayatnato vinirjitya daityän aty-ürjitän api. bhaktän rakñitum éças tvam ity astaud aditis tribhiù” iti. yajïeçety-ädi-daçabhiù saàbodhanais taväçakyaà kim api nästéti vadanté prärthayate, çaà naù kådhi. yato dénänäà natho ’si tvam. térthaà çravaù kértir yasya. çravaëam eva maìgalaà yasya tan nämadheyaà yasya. äpannänäà çaraëa-gatänäà våjinopaçamäyodayo yasya.

8.17.9

   bhümne mahate namaù. mahattve hetavaù, viçväya viçvasya bhavana-sthiti-saàyam ärthaà svairaà gåhétäù puruçakter mäyäyä guëa yena tasmai. tathäpi svasthäyäpracyuta-svarüpäya. kutaù. çaçvad upabåàhito nityorjito yaù pürëa-bodhas tena vyäpäditaà nitya-nirastam ätmani tamo mäyä-lakñaëaà yena tasmai.

8.17.10

   asmadéya-mano-ratha-püraëam éñat-karam eva taveti kaimutya-nyäyenäha, äyuù paraà brahmäyuù. punar api dyauç ca bhüç  ca rasä-talaà ca dyo-bhü-rasäù. dyaur iti påthak päöhe bhüç ca rasäç ca bila-svargä iti vigrahaù. raseti päöhe tréëi padäni. sakalä yoga-guëä aëimädayaù.

8.17.11

   kñetra-jïo ’ntaryämé.

8.17.12

   sapatnair håtä çrér yeñäà sva-dhämataç cyävitänäà ca puträëäà saàbandhi yat tad bhavaty äçciram äkäìkñitaà mayä vijïätam.

8.17.13-14

   käìkñitam eväha, tän iti tribhiù, pratilabdho jayaç ca çréç ca yais taiù putraiù sahopäsitum  ekatra sthätum icchasi.

8.17.15

   pratyähåtaà yaçaç ca çréç ca yais tän.

8.17.16

   apäraëéyä anatikramaëéyäù. yad yasmät anuküla éçvaraù kälo yeñäà tair viprair guptä rakñitäù. anukülair éçvaraiù samarthair viprair guptä iti vä.

8.17.17

   mama maya cintya eva. tatra hetuù, santoñitasyety-ädi. çraddhänurüpam icchänusäreëa phala-hetutvät.

8.17.18

   märécasya tapasy adhiñöhäya sthitaù san goptäsmi pälayiñyämi.

8.17.19

   ataù patim upadhäva bhajasva.

8.17.20

   devaëäà guhyaà rahasyaà sarvaà su-saàvåtaà su-guptaà sat saàpadyate sidhyati.

8.17.21-22

   prabhor harer ätmani janma labdhvä.

8.17.23

   avitatham ékñaëaà dåñöir yasya saù. anilo yathä sarvatra samo ’pi däruëi saìgharñeëa vana-dähakam agnim ädhatte, evaà svayaà putreñu samo ’pi daitya-kñapaëaà véryam ädhattety arthaù.

8.17.24-25

   dhiñöhitam adhiñöhäya sthitam. saméòe tuñöävety arthaù.

8.17.26

   aditer eva pürvasmiï janmani påçnir iti näma tasyä garbhäyärbhakäya. vedä garbhe yasya. yadvä vedänäà garbhäya. vedeñu prakäçamänäyety arthaù. trayo lokä nabhau yasya sa tri-näbhas tasmai. trayäëäà lokänäà påñöhe upari sthitäya. çipi-çabdena paçavo jéväs teñv antaryämitayä praviñöäya “yajïo vai viñëuù paçavaù çipir yajïa eva paçuñu pratitiñöhati” iti çruteù. yadvä çipayo raçmayas tair veñöitäyety arthaù. tathäpi viñëave vyäpine.

8.17.27

   antaù patitaà tåëädi yathä gabhéraà srota äkñipaty äkarñati, tathä kälätmä bhavän viçvam äkñipati.

8.17.28

   prajä-paténäà ca tvam eva sambhaviñëur utpädana-çélo ’si. ayaà bhävaù. na hy evaà-bhütasya tava janmädi-saàbhavaù, kintu devänäà prajä-paténäà prajänäà ca paramäçrayatvena tat kärya-sädhanäyävatäro ’yam. atas tän svarga-cyutän punaù svarge sthäpayeti.

1.

tatas tv añöädaçe bhütvä/ vämanaù sat-kåto ’khilaiù



yajïaà gatas tatas tena/ sat-kåtyokto varän våëu

8.18.1

   itthaà viriïcena stutaà karma deva-kärya-lakñaëaà véryaà ca prabhävo yasya saù. harir adityäà prädur babhüveti trayäëäm anvayaù. amåta-bhür måtyu-janma-çünyaù. çaìkha-gadäbja-cakräëy asya santéti tathä. arça-äditvena matv arthéyo ’c pratyayaù. avisarga-päöhe sa cäsau piçaìga-väsäç ca.

8.18.2

   jhaña-räjo makaras tad äkärayoù kuëòalayos tv iñä ullasanté çrér vadanämbuje yasya. çrévatso vakñasi yasya valayair aìga-daiç ca sahollasanti kiréöädéni yasya.

8.18.3

   çrématyä vana-mälayä viräjitaù. veçma-gataà tamaù.

8.18.4

   agni-jihvä deväù. nagäù parvatäù. 

8.18.5

   tat prädurbhäva-samayam äha, çroëäyäm iti. bhädra-pada-çukla-dvädaçé çravaëa-dvädaçéti prasiddhä tasyäm. taträpi çroëäyäà çravaëa-sthe candra ity arthaù. taträpi çravaëasya prathamäàçe ’bhijiti nakñatre. tac ca çrutyä darçitam. “abhijin näma nakñatram upariñöäd añäòhänäm adhas täc chroëäyäù” iti. evaà viçiñöe muhürte prabhuù prädurbabhüvety arthaù. kià ca nakñaträëy açviny-ädéni tärä-çabdena grahä guru-çukrädayas te ädyä yeñäà te süryädayo ’pi sarve tasya janma dakñiëam udäraà cakruù. janma-muhürte guëä bahavo babhüvur ity arthaù.

8.18.6 

   viçeñäntaram äha, yasyäà dvädaçyäà harer janma tat tasyäm ahany eva viduù. tadä ca madhyan-dina-gataù savitätiñöhat. sä ca dvädaçé vijayä näma proktety anvayaù.

8.18.7

   çaìkhädayo ye teñäm anyeñäà ca citra-türyäëäà nirghoño ’bhavat.

8.18.8-11

   devä manava ity-ädénäà kusumaiù samaväkirann iti tåtéyenänvayaù.

8.18.12

   vismayäntaram äha, yat tad iti. yat tad vapur harir adhärayat prakaöitaväàs tenaiva vapuñä mätä-pitroù saàpaçyator eva vämano baöur babhüva. divya-gatir adbhuta-ceñöitaù. svayaà kathaà bhütaù. avyakta-cid-rüpaù. katham adhärayat. bhätir déptir vibüñaëäni cäyudhäni ca tair vyaktaà yathä bhavati tathä.

8.18.13-14

   karmäëi jäta-karmädéni.

8.18.15-16

   vanaspatir vanänäà patiù somaù.

8.18.17

   pätrikäà bhikñä-pätrém.

8.18.18-19

   sa evaà saàbhävito maåiñaù çreñöho baöur brahma-varcasena brahmarñi-gaëa-saïjuñöäà täà sabhäm atikramyärocata.

8.18.20

   yad arthaà baöur babhüva tad äha, çrutvety-ädi yävat samäpti. yajamänaà yajantam. bhågüëäà bhågubhiù. upakalpitaiù pravartitaiù. akhilena säreëa balena saàbhåtaù saàpürëaù.

8.18.21

   narmadäyä uttare taöe bhågu-kaccha-saàjïake kñetre kratüttamaà pravartayanto ye baler åtvijo bhågavas te taà vyacakñatäpaçyan. ärät samépa evoditaà ravim iva.

8.18.22

   ta åtvig-ädayaù süryaù kilety evam ädi vyatarkayann iti çeñaù.

8.18.23

   haya-megha-väöam açva-medha-maëòa-paà viveça.

8.18.24

   upavétäjinam upavéta-vad dhåtam ajinam evottaram uttaréyaà yasya tam.

8.18.25

   saìkñiptä abhibhütäù santaù.

8.18.26-27

   rüpasyänurüpä avayavä yaya tam. dåñöveti çeñaù.

8.18.28

   candra-mauliç cety anvayaù. apy arthe cakäraù. candra-maulir api gaìgä-rüpaà yan mürdhnä dadhärety arthaù.

8.18.29-30

   he ärya, tvä tväà säkñät pratyakñaà brahmarñéëäà tapa eva manye. kathaà bhütaà tapaù. vapur dharaà mürti-dhäri.

8.18.31

   tvac-caraëävanejanair värbhir hatam aàho yasya tasya me punétä pavitré-kåtä.

8.18.32

   me mattaù pratéccha gåhäëa. he arhattama püjyatama.

1.

ünaviàçe tu hariëä/ yäcite ca pada-traye



pratiçrute ca balinä/ jänan bhågur avärayat

8.19.1 (2)
dätuù stutiù svayaà tuñöir/ ity-ädi prastutocitam



vaktavyam iti bhikñüàs tu/ çikñayann äha vämanaù

8.19.2

   vacas tavaitad iti ñoòaçabhiù. he jana-deva, säàparäye pära-laukike dharme pitämahaç ca prahrädaù pramäëam.

8.19.3

   niùsattvasya lakñaëaà yo dvijätaye yäcakäya pratyäkhyätä na dadäméti vaktä. kåpaëasya lakñaëaà prathamaà pratiçrutya yo vä na däteti.

8.19.4

   térthe dänävasare. yad yasmin yuñmat-kule.

8.19.5

   yato yasmiï jätaù.

8.19.6-8

   kñmoddhäre bhümyä uddharaëe.

8.19.9

   paräg dåço bahir dåñöeù.

8.19.10

   ato hådaye sthitaà mäà na jïäsyatéty evaà niçcitya çväsänile ’ntarhitaù sükñmo deho yasya. vivignam ati-kampitaà ceto yasya. akampita-citta iti västavo ’rthaù.

8.19.11

  na dadarça, antaù praviñöatvät.

8.19.12

   pumän yataù sakäçän nävartate tad brahmaiva nünaà gato nitya-muktatväd iti västavo ’rthaù.

8.19.13

   evaà måtyu-paryantam akhaëòaà viñëau vairaà yat kåtaväàs tad ucitam eva tasyäprati-dvandva-mahä-bala-paräkramasya çürähaà mäna-vijåmbhita-krodhänubandhasya kathaà nämäsau çüra-çiro-maëir jévann eva kätara-vad vairam upekñitavän ity äçaìkyäha, vairänubandha etävänämåtyor bavati. dehinäà dehe nigüòhäbhimäna-vatäà çüräëäà tathä ’haà mänenopabåàhito manyuç ca bhavaty eva. yato ’jïäna-prabhavaù, ajïäna-nivåtteù präk

pauruña-tyägo mändyam evety arthaù.

8.19.14-15

   tad evaà pürva-jän stutvä tat pitaraà stauti, piteti. dvija-veña-dhäriëo mad-vairiëo devä ete na tu dvijä iti tad vidvän api sa yäcitaù san svéyam äyur devebhyo dadau.

8.19.16

   mama padä saàmitänéti trivikrama-padäbhipräyeëa na cänåta-vädaù, taträpi sva-padatvän apagamät.

8.19.17

   yävad artham eva pratigraho yasya saù.

8.19.18

   éçvarasyäpi yäcïä-prakäraà coktvä baler bandhana-praçnottaratvena tasya garvätirekeëäòhikñepa-prakäram äha, aho iti tribhiù, te väco våddhänäà saàmatäs tvaà tu bälo bäliça-matiç ca bäliçänäm ajïänäm iva matir yasya. ata eva svärthaà prati yathävad abudhaù vastutas tu bäla iväbäliça-matiç ceti cchedaù. svärthaù praty abudhaù iti ca bhaktänäm evärthaà budhyase na svärtham. paripürëasya tava tad vyatirekeëa svärthäbhäväd ity arthaù.

8.19.19

   abudhatvam eväha, mäm iti. dvépasya däçuñaà dätäram. abuddhimän vastutas tu buddhimän ity eva chedaù.

8.19.20

   kämaà yathecchaà samyak päda-prasäraëenety arthaù. ata eva tatha kariñyati.

8.19.21

   punar api nispåhatvam eväviñkurvann äha, yävanta iti saptabhiù.

8.19.22

   nava-varñasametena dvépenäpi saptänäà dvépa-varäëäm icchayä.

8.19.23

   tåñëäyä antaà na gatä ity asmäbhiù çrutam.

8.19.24-25

   asantuñöa-präptais tribhir lokair api na sukhaà vartate.

8.19.26

   äçuçukñaëir agniù.

8.19.27-30

   siddho ’haà kåtärthaù. etävataiva sarvasväpahära-siddher iti güòho ’bhipräyäù. tad eväha, vittaà hi yävat prayojanam eva sukham. adhikasya kleçävahatväd ity arthaù.

8.19.31

   anayo ’nyäyaù. 

8.19.32

   anyäyam eväha, eña iti.

8.19.33

   nanu maya pada-trayam eva pratiçrutaà nädhikaà taträha, tribhir iti. kramatäm iti cet taträha, sarvasvam iti.

8.19.34-35

   tathäpi pratiçrutaà saàpädanéyam eveti cet taträha, kramata iti dväbhyäm. ekena padä päda-nyäsena bhümià kramamäëasyety arthaù. tärtéyasya tåtéya-päda-nyäsasya.

8.19.36-37

   tathäpi sarvasva-dänät kértis tävad bhaviñyatéti cet taträha, na tad dänam iti. tapaç cittaikägryam. karma-pürtam.

8.19.38

   nanu tarhi pratiçrutya neti katham anåtaà väcyaà tathäha, aträpéti särdhaiù ñaòbhiù. aträpi satyänåta-vyavasthäyäm. bahv-åca-çrutyä hi prathamam, “om iti satyaà nety anåtam” ity-ädinä satyänåtayor lakñaëa-pürvakaà stuti-nindäbhyäà satyaà vihitam anåtaà ca niñiddham. anantaraà ca, “paräg vä etad rik rama-kñaram” ity-ädinä satye doñän anåte ca guëänuktvä, “tasmät käla eva dadyät käle na dadyät tat satyänåte mithuné-karoti” ity upasaàhäreëa våtti-saìkaöädiñv anåtam apy anujïätam, tam imaà çruty-arthaà darçayann äha, om ity aìgé-käreëa yat proktaà tat satyam. neti yad äha tad evänåtam.

8.19.39

   tat tu satyam éñad anåtaà vinä na siddhyatéty äçayenäha, satyaà puñpa-phalaà vidyaj jänéyät. ätma-våkñasya deha-rüpasya våkñasya. kutaù. géyate çrutyocyate ity arthaù. päöhäntaraà tu sugamam. yady api çrutyä väcaù satyaà puñpa-phalaà cety uktaà tathäpi väco deha-nirvähädhénatväd ätma-våkñasyeti prastutänusäreëoktam. bhavatu puñpa-phala-sthänéyaà satyaà, tataù kim ata äha, våkñe dehe ajévati tat puñpa-phalaà na syät. “sä na syät” iti päöhe çruty-uktäyä väcaù parä-marçaù. dehaç cänåtena rakñaëéya ity äha, anåtaà tvätmano dehasya mülam.

8.19.40

   etad eva dåñöäntena spañöayati, tad yathä våkña utpäöita-mülaù çuñyaty aciräd evodvartate patati ca, evaà nañöam anåtaà yasya sa ätmä dehaù çuñyet. yady api ca çrutyä, “evam evänåtaà vadann ätmänam ävirmülaà karoti” ity evaà nindayänåtaà niñiddhaà tathäpy upasaàhäränusäreëa tat kevalänåta-viñayam ity abhipretyaivaà vyäkhyätam. “dayeta tv etena” iti ca tayaivokteù. tathä ca çrutiù, “om iti satyaà nety anåtaà tad etat puñpaà phalaà väco yat satyaà sa heçvaro yaçasvé kalyäëa-kértir bhavitä puñpaà hi phalaà väcaù satyaà vadaty athaitan mülam väco yad anåtaà tad yathä våkña ävirmülaù çuñyati sa udvartata evam evänåtaà vadann ävirmülam ätmänaà karoti sa çuñyati sa udvartate tasmäd anåtaà na vaded dayeta tv etena” iti. etenänena tv anåtena dayeta saìkaöeñv ätmänaà rakñed iti çruty-arthaù.

8.19.41

   sarvathä satya-vacanena deho na nirvahed iti sphuöé-kartuà saty asya doñän anåtasya guëän äha, paräg iti dväbhyäm. yad om ity akñaraà tat paräk düre ’rthaà gåhétva ’ïcatéti paräk riktam iti çruti-padasya vyäkhyänam apürëaà vai iti. tat tasmäd arthine yat kiïcid om iti däsyäméti brüyät tena ricyeta nyüno bhavet. kià ca bhikñave sarvam oà kurvan däsyäméty aìgé-kurvann ätmane kämena nälaà paryäpto na bhavati. tasya bhogo na sidhyatéty arthaù. tathä ca çrutiù, “paräg vä etad riktam akñaraà yad etad om iti tad yat kiàc 
om ity ähätraiväsmai tad ricyate sa yat sa sarvam oà kuryät ricyäd ätmänaà sa kämebhyo nälaà syät” iti.

8.19.42

   neti yad anåtaà vaca etat pürëam artha-vyayäbhävät. abhyätmaà ceti cakäränvayaù. ätmano ’bhimukham anyasyärtham äkarñatéty abhyätmam. yo hi nityaà mama kiïcid api nästi sédäméti brüte sa hi tenänåtena pareñäm arthänäkarñatéti prasiddham. nanu tarhédam anåtam eva sarvadä sevyaà syän nety äha, sarvam iti. tathä ca çruti, “athaitat pürëam abhyätmaà yan neti sa yat sarvaà neti brüyät päpikäsya kértir jäyeta sainaà tatraiva hanyaöa” iti.

8.19.43

   ato våtti-saìkaöädiñv anåtaà na doñäyety upasaàharati, stréñu protsähanena vaçé-karaëe, narmaëi parihäse, vivähe ca varädi-stutau, gaväà brähmaëänäà ca hitärtham, hiàsäyäà ca kasyacit präptäyäm. tathä ca yäjïavalkyaù, “varëinäà hi vadho yatra tatra säkñye ’nåtaà vadet” iti. tathä ca çrutiù, “tasmät käla eva dadyät käle na dadyät tat satyänåte mithuné-karoti” iti.

8.20.1 (1)
viàçe tv anåta-bhéto ’sau/ jïätväpi kapaöaà hareù



dadäv eva tato viñëuù/ sahasä ’vardhatädbhutam

8.20.2

   bhagavatä tvayä proktaà satyam. kià tat. yo ’rtha-kämädikaà na bädheta sa hi gåha-medhinäà dharma iti.

8.20.3-4

   kathaà pratyäcakñe niräkaromi.

8.20.5

   nanv apratyäkhyäne doñä uktäs taträha, näham iti. adhanyäd däridryän måtyor api.

8.20.6

   yad yad dhanädikaà tat sarvaà saàparetaà måtaà puruñaà häsyati tyakñyaty eva. tat kim iti jévataiva svayaà na deyam iti bhävaù. tathäpi tävad våtti-saìkaöa-parihärärtham ardhaà déyatäm iti cet taträha, tasyeti. vipraç cet tenärthena dattenäpi na tuñyet tarhi tasyärthasya tyäge däne kià nimittam, na kiïcit. yäcitäd alpasya däne viprasyäsantoñeëa dänaà vyartham eva syät, atas tad yäcitaà sarvaà deyaà na kiïcid iti bhävaù.

8.20.7

   tarhi na deyam eveti cet taträha, çreya iti. dustyajair asubhir api. ko vikalpo vicäraù.

8.20.8

   yair daityendrair yuddhe ’nivartibhir iyaà bhür bubhuje upabhuktä. teñäm iha lokän para-lokäç ca bhogän iti vä. kälo ’grasét saàhåtavän na tu bhuvi tair adhigataà präptaà yaço ’grasét. ataù kértir eva sädhyä nänyad iti bhävaù.

8.20.9

   deha-tyägäd api dhana-tyäge kértir bhavatéty äha, su-labhä iti. tanuà tyajantéti tanu-tyajaù. térthe pätre. ato ’ti-duñkaro dhana-tyäga eva mayä kärya iti bhävaù.

8.20.10

   tarhi nirdhanatvena dainyaà syäd iti cet taträha, manasvina iti. yädåça-tädåçänäm apy arthinäà kämopanayena käma-püraëena durgatir dainyam iti yat tac chobhanaà bhadram eva. bhavädåçänäà tu kämopanayena durgatiù çobhanam iti kià punar vaktavyam ity arthaù.

8.20.11-12

   nanu näyaà baöuù kintu viñëus tava çatrur ity uktaà, tarhi sutaräm eva däsyäméty äha, yajantéti. paraù çatrur västu.

8.20.13

   yad yadi yaço na jihäsati tarhi yuddhe ’yaà mäà hatvainäà bhümià harec chayéta vä. samyag jïätaù san mama citte çayéteti västavo ’rthaù.

8.20.14-16

   açraddhitam ajäta-çraddham.

8.20.17-20

   jälakaà muktäbharaëa-viçeñas tan mälävaté. avanejanénämapäà kalaçam. bhåtaà pürëam.

8.20.21

   avardhata “väïchätaù pratigåhyatäm” iti balinä pürvam uktatvät. guëa-trayam ätmani yasya tat. ata eva bhüù kham ity-ädayo yad yasminn äsata sthitavantaù.

8.20.22

   åtvig-ädi-sahito balis tasya hareù käye etad viçvaà dadarça.

8.20.23

   tad eva prapaïcayati, rasäm iti pädonaiù saptabhiù, märutaà gaëaà väyu-saìgham. indrasya seneva senä yasya saù. indra-pade sthitatvät. acañöa aikñata.

8.20.24

   ätmä svayaà balir mukhyo yeñäà tän asurän. åkña-mäläà nakñatra-paìktim.

8.20.25

   aìga he räjan. samastän rephäàç ca çabdän.

8.20.26

   dyauç ca dyäà ca.

8.20.27

   rase rasane.

8.20.28

   retaso retasi. kramaëeñu pädanyäseñu. oñadhi-jätaya oñadhi-jätéù.

8.20.29

   präëeñv indriyeñu.

8.20.30

   sarvätmanéty-ädi-väkyäntaram. sudarçanam ity-ädénäm éçam upatasthur ity uttareëänvayaù.

8.20.31

   vidyädhara-saàjïo ’siù.

8.20.32

   ména-kuëòale makara-kuëòale. sphuranti kiréöädéni yasya saù.

8.20.33

   madhu-vratänäà srajo yasyäà tayä vana-mälayä çrévatsädibhiç cävåto vyäptaù. urukramatvam eväha, kñitim iti.

8.20.34

   dvitéyaà padaà kramato vikñipatas tri-viñöapaà tadéyaà kiïcin mätraà jätam. tåtéyäya tu na kiïcid api. tatra hetuù, urukramasyäìghris tri-viñöapäd upary upari gacchan mahar-janäbhyäà tapasaç ca paraà gataù satya-lokaà gata iti.

1. eka-viàçe padäpürti-/ miñeëa bali-bandhanam

viñëunä kåtam utkarñaà/ tasya khyäpayituà jane

8.21.1

   urukramasyäìghris tapasaù paraà gata ity uktaà, tataù kià våttaà tad äha, satyaà satya-lokaà svayaà ca tair ävåtaç channaù. he nara-deva, båhad-vratä yoginaç ca.

8.21.2

   aìgäni çikñädéni. puräëäni tat saàhitäç ca. yoga eva saméras tena dépitaà jïänam evägnis tena randhitaà dagdhaà karma-kalmañaà karma-malaà yeñäm.

8.21.3

   te ca sarve tam aìghrià vavandire. yasyäìghreù smaraëänubhävataù. akarmakaà karmabhir apräpyam. viñëor aìghraye svayaà yasya näbhi-paìkeruha-saàbhavas tasya viñëor aìghrià samarcya. 

8.21.4

   loka-trayaà nimärñöi pavitrayati.

8.21.5-8

   saìkñiptä upasaàhåtätma-vibhütiù sva-vistäro yena tasmai. yathä-pürvaà vämana-rüpeëa sthitäyety arthaù.

8.21.9

   tri-pada-viñayä yä vyäja-yäcïä kapaöa-yäcïä tayä sva-bhartur baler mahéà håtäà dåñövä atyamarñitäù santa ücuù.

8.21.10-12

   kim ücus tad äha, na vai iti särdhais tribhiù.

8.21.13-18

   anucaräç ca te asuräç ca.

8.21.19

   artha-kåd anukülaù.

8.21.20-22

   pauruñais taà kälam ativartituà pumän éçvaraù samartho na bhavati.

8.21.23

   harer anucarä deväù. daivena å
ddhaiù samåddhair bhavadbhiù.

8.21.24-25

   arthatväyänukülyäya.

8.21.26

   viñu pakñiñu räjata iti viräö. prabhoç cikérñitaà jïätvä. ayam arthaù, asya sarva-sväpahäreëa mamety abhimänaà santyäjyedänéà deha-své-käreëähaìkäram api tyäjayitvä paramänugrahaà kartum icchati, na cänena tulyo ’nyaù ko ’pi satya-saìgho dhéro västéti tad yaçaù-prakhyäpanärthaà kiïcit pätayitum apécchatéti prabhor abhipräyaà jïätvä taà babandheti. sautye ’hani somäbhiñavadine.

8.21.27-29

   rosyor dyäv äpåthivyoù.

8.21.30

   asau süryaù.

8.21.31

   mayä ätmanety anvayaù. vyäpinety arthaù. khaà ca diçaç ca tanoù tanvä. te svaà tvadéyaà sarvasvam.

8.21.32

   guruëä çukreëänumoditaù san.

8.21.33

   evam ukte ’pi niraya-parihärärthaà svarga-bhraàça-parihärärthaà ca mano-rathaà kurvantaà pratyäha, våtheti. yaù pratiçrutasyädänena yäcakaà vipralambhate tasya mano-ratho våthaiva svargaç ca tasya düra eva, sa cädhaù pataty eva. 

8.21.34

   tvayä cähaà vipralabdhas tasmäd vyalékasyänåtasya phalaà nirayaà bhuìkñvety arthaù.

1.

dvä-viàçe tu prasannaù san/ prasthäpya sutalaà balim



dattvä varän harir nyünaà/ matvä tad-dvära-po ’bhavat

2.

samarpita-tanü-vitta/ nirmaläcala-bhaktitaù



chalito balinä citraà/ svam evärpayad acyutaù

8.22.1

   viprakåto ’pakåtaù bhidyamaëaù sattväc cälyamänaù.

8.22.2

   he uttama-çloketi kaöäkñaù. mama vaca éritaà pratiçrutaà na tävad vyalékam. tvaya kapaöena vämanatayä bhikñitvä rüpäntarasyäviñkåtatvät. evam api yadi bhavän vyalékaà manyate tathäpi åtam evähaà karomi. mad-uktaà vipralambhanaà na bhavatu. me çérñëi nijaà tåtéyaà padaà kuru. na ca dväbhyäà viçvaà kräntavato me tava çiraù päda-paryäptaà na bhavatéti manyethäù. vittena cet pada-dvayaà jätaà tarhédam adhikam eva syät. vittäd api vittavato ’dhikatväd iti bhävaù.

8.22.3

   nanu ca, “äpad arthe dhanaà rakñed därän rakñed dhanair api. ätmänaà satataà rakñed därair api dhanair api.” ity-ädi-vacanäd ätma-bhaya-parihäräya sarvasvaà tyajyate, tvaà tu kuto bhétaù sann ätmänam arpayasyata äha, vibheméti. asädhu-vädäd apakérter yathä ’haà bhåçam udvije, nirayädibhyo na tathä bibhemi.

8.22.4

   nanu mayä nigåhétatvät taväpakértir jätaiva, naivety äha, puàsäm iti. arhattamair arpitam. yaà daëòaà mäträdayo ’pi na hy ädiçanti naivärpayanti. hitaiñiëä tvayä nigåhéto ’haà çlädhya eväsméti bhävaù.

8.22.5

   nanv ahaà devänäà hitaiñé näsuräëäà taträha, tvaà nünam iti. pärokñyaù çatru-cchalena vartamänaù.

8.22.6

   çatrutvaà punar bhaktän iväsmän anugrahétum evety äha, yasminn iti. u aho. ha prasiddham.

8.22.7

   ato nätra mama ujjä näpi duùkham ity äha, tena guruëä bhavatä.

8.22.8

   kià ca yo ’yaà daëòa-rüpo mamänugrahas tvayä kåtaù sa tu tvad-bhakta-pautratvena, na tv aham anugrahasya pätram ity-äçayenäha, pitämaha iti. bhavad éyänäà saàmataù. yata äviñkåtaù sädhu-vädo yasya. tvam eva parama äçrayo yasya saù. ato bhavato vipakñeëa vidviñä hiränyakaçipunä vicitraà vaiçasaà hiàsäà saàpräpito ’pi dehädénäm asäratäà niçcitya, akuto-bhayaà dhruvaà ca bhavataù päda-padmam eva prapede. atha tasmäd aham api daivena tasyaiva bhägyena taväntikaà néta iti caturëäm anvayaù.

8.22.9

   antata äyuño ’nte. riktha-häraiù putraiù. iha geheñu kevalam äyuño vyaya eva na tu sukhaà kiïcit.

8.22.10

   sa prasiddho mahän. sva-pakñaà daitya-kulaà kñapayatéti tasyäpi.

8.22.11

   prasabhaà balät tyajitäà çrér yasya. yayä çriyä stabdha-matiù sanpumän idaà jévitam adhruvaà na buddhyate. kathaà bhütam. kåtäntasyäntika-varti måtyoù sannihitam.

8.22.12

   räkä-patiù pürëenduù.

8.22.13

   aïjana-tviñaà çyämam.

8.22.14

   sva-kåtähaìkärädi-rüpäparädha-smaraëena sa-vréòaà nécénam adho-mukhaà yasya saù.

8.22.15

   çirasä namann evopetya mürdhnä nanäma. bales tat kåtam anugrahaà dåñövä pulakair açrubhiç ca viklavo vihvalaù.

8.22.16

   tvayaiveti. na hy aindraà padam etad éyaà tvayäpahåtaà, kintu svéyam eva punaù své-kåtaà, tac ca çobhanam eva kåtam. tatra hetuù, manya iti. yad yasmäc chrér eva yad ätma-mohanaà tasmäd vibhraàçitaù.

8.22.17

   mohanatvam eväha, yayä çriyä vidvän api yataù saàyato ’pi muhyati tat tasyäà satyäà ko ’nyaù pumän ätmano gatià tattvaà yathä-vad vicañöe paçyati. tasmai mahä-käruëikäya.

8.22.18

   tasya prahrädasyänuçåëvata uväceti. kiïcid vaktuà pravåtta ity arthaù.

8.22.19

   tadaiva vindhyävalir api vaktuà pravåttä, täà ca saàmänayan hiraëya-garbhaù kñaëaà tüñëéà sthitaù, atas tasyä eva väkyaà prathamam avatärayati, baddhaà vékñyeti.

8.22.20

   tri-jagataù kartuù prabhoù pälakasyäsyataù saàhartuç ceçvarasya tavänye kim ävahanti kià samarpayanti. tvayävaropitaù kartå-vädaù kartäraù svatanträ vayam iti väda-mätram api yeñäà te. ayaà bhävaù, loka-trayaà mayärpitaà tåtéya-pädäya dehaà samarpya pratiçrutam åtaà karométi dehädeñu svämy-äviñkäreëa bruvann ayaà ku-buddhir nirlajjaç ca, yatas tvam eva sarvasyäpi svämé, ato manda-buddhim enaà kevalaà kåpayä vimucya pälayeti.

8.22.21

   tad evaà prahrädasya vindhyävaleç ca paramärthoktyä prasanno hariù, brahmä tu loka-dåñöyaiva vijïäpayati, bhüta-bhävaneti tribhiù.

8.22.22

   nigrahän arhatve hetuù, kåtsneti. sarvasvam eväha, ätmeti.

8.22.23

   tad eva kaimutya-nyäyenäha, yasya tava pädayoù salila-mätram api pradäya sarvo ’pi jana uttamäà gatià präpnoti, tasmai tubhyam asau balis tri-lokéà däçvän dattavän sa ärtià katha präpnuyät.

8.22.24

   tasya viço ’rthän. nanv arthäpahäraù ko ’yam anugrahas taträha, yan madaù yair arthair mado yasya saù. ata eva stabdho ’namraù san. mada-stambha-hetünäm arthänäm apahära evänugraha ity arthaù.

8.22.25

   durlabhaà puruña-janma kathaïcil labdhavato jévasya janmädi-nimitto garvo mahä-häni-karaù, tasya ca näço mad-anugrahäd evety äha, yadeti dväbhyäm. anéçaù para-tantraù sannijaiù karmabhir nänä-yoniñu kåmi-kéöakädiñu saàsaran.

8.22.26

   tatra pauruñyäà gatau janmädibhir api yasya yadi stambho na bhavet tarhy ayaà mad-anugraha eva.

8.22.27

   kathaà tarhi dhruvädibhyo ’rtha-saàpado dadäséti cet taträha, mäna eva stambho ’namratä tasya nimitta-bhütänäà samantataù sarvaçaù sarva-çreyaù pratikülänaà janmädénäà sattve ’pi janmädibhir iti vä. hanteti khede. he brahman, mat-paro na muhyet. ato bhaktasyecchaya saàpado ’pi dadämi. abhaktas tu muhyed iti tad apahära-rüpam eva tasyänugrahaà karométi bhävaù.

8.22.28-29

   asya cedänéà mat-paratväd anyair duñpräpam api däsyäméti vaktuà tasya mohäbhävam äha, eña tribhiù.

8.22.30

   “na hy etasmin kule kaçcin niùsattvaù kåpaëaù pumän” ity-ädinä chalair eva mayä dharma uktas tathäpi taà dharma-mayaà na tyajati, ataù satya-väk.

8.22.31

   me maya. aham eväçrayaù pälako yasya saù.

8.22.32

   “sthänaà präpitaù” iti yad uktaà tad eva sthänam äha, tävat sävarëi-manv-antara-paryantaà sutalam adhyästäm. adhivasatv ity arthaù. yad yasmin vasatämädhyädayo mamekñayä na saàbhavanti.

8.22.33

   evaà bhrahmäëaà pratyuktvä karuëä-para-vaçaù säkñäd balià pratyäha, indraseneti caturbhiù.

8.22.34

   tvac-chañanam atigacchanty ativartanta iti tathä tän.

8.22.35

   tathäpi bhagavad-viyogät tad anicchantaà pratyäha, sadeti.

8.22.36

   saìgät ya äsuro bhävaù sa vinaìkñyati.

1.

trayo-viàçe balau yaöe/ sutalaà sa-pitämahe



upendreëa divaà gatvä/ pürvavanmodate hariù

8.23.1

   bäñpasya kaläbhir bindubhir äkule ékñaëe yasya. bhaktyä udgala utkaëöhaù.

8.23.2-3

   aho tvat-praëäma-mahimä, yad arthaà kåtaù samudyama eva prapannänäà bhaktänäà yo ’rthas tasya vidhäv abhakte ’pi tasya saàpädane samähito ’pramattaù sthitaù. kutaù. yad yenodyamena loka-pälair amaraiù sattva-pradhänair apy alabdha-pürvas tvad-anugrahopasade néce räjase mayy arpitaù. ayaà bhävaù, parameçvaräya tubhyam ahaà varäkas tri-lokéà dattavän ity etad ästäm, praëämo ’pi na samyak kåtaù. kintu tad artham udyama-mätraà kåtaà, tena ca karma-tapo-dänädi-koöibhir apy alabhyas tvad-anugrahaù sapäditaù aho tvat-praëäma-prabhaväç caryam iti.

8.23.4-5

   açäsad upendraù san pälayäyäsa.

8.23.6

   durga-pälo ’si, “rakñiñye sarvato ’haà tväm” ity uktatvät.

8.23.7

   he çaraëa-däçraya-prada, ye ku-såtayo durvåttäù khala-yonaya ugra-jätayaç ca te vayaà tasya bhavato däkñiëya-dåñöeù padavéà kasmäd dhetoù praëétäù. bahu-mänena cittänuvartanaà däkñiëyaà tena yä dåñöis tad viñayatäà präpitäù.

8.23.8-9

   bhakta-priyatväd iti cet tarhy evaà tavehitam. aho citram. kià tat. sarvätmanaù sama-dåçaç ca sva-bhävo viñam iti yat. sarvätmatve citra-caritatve hetuù, amitäcintya yoga-mäyä tasyä lélä tayä visåñöäni viracitäni bhuvanäni yena tasya. aho ity atra sandhir ärñaù. sama-dåktve hetuù, viçäradasya sarva-jïasya. atha vä bhakta-priyatve ’pi tava vaiñamyaà nästy eva. yataù kalpataru-svabhävaù san bhakta-priyo ’si. na hi kalpatarur äçritänäm eva kämän pürayann api viñamo bhavatéty arthaù.

8.23.10-13

   mad-darçanena yo mahählädas tena dhvastaà karma-nibandhanam ajïänaà yasya.

8.23.14

   karma vitanvataù çiñyasya yac chidram antaraà nyünaà jätaà tat santanu vistäraya sandhatsva. yajamänaà vinä kathaà sandhätavyam iti na väcyam ity äha, yat tad iti. brahma-dåñöaà brähmaëair dåñöam eva samaà bhavet. kià punar anuñöhitam ity arthaù

8.23.15

   bhavän yasya sarveëäpi bhävena vastu-mätreëa püjitas tasya karmasu kuto vaiñamyam. kathaà bhütaù. karmaëäm éçvaraù pravartakaù. yajïeço yajïa-phala-daù yajïa-mayaç ca puruñaù.

8.23.16-17

   ästäà tävat püjä. yasmän mantrataù svarädi-bhraàçena, tantrato vyutkramädinä, deçataù kälataç ca, arhataù pätrataù, vastutaç ca dakñiëädinä yac chidraà nyünaà tat sarvaà tava nämänukértana-mätram eva niçchidraà karotéti.

8.23.18-19

   harer äjïäà pratinandya baler yajïa-cchidraà samädhatta sandadhe. päöhäntare samädhäya tad äjïäà saàpäditavän iti çeñaù.

8.23.20-21

   deväç ca åñayaç ca bhümi-päç ca manavas taiù sahitaù.

8.23.22-23

   nanu lokädénäà patir indro ’sty eva, satyam, tathäpi vedädénäà kalpaà pälane dakñaà vämanam upendraà kalpayäà cakre.

8.23.24-27

   deva-yänena märgeëa. vimäneneti vä.

8.23.28

   etac caritam äkhyätam iti viçeñoktyä ’nyäny api santéty uktam.

8.23.29

   täni tarhi niùçeñäëi varëanéyänéty apekñäyäm äha, päram iti uru bahudhä vikramato viñëor mahimnaù päraà yo gåëäno bhavati sa martyaù pärthiväni rajäàsy api vimame gaëitavän. yathä pärthiva-paramäëugaëanam açakyaà tathä viñëor guëa-gaëanam apy açakyam ity arthaù. tathä ca mantraù, “viñëor nu kaà véryaëi” iti. etad eva manträntarärthaà sücayann äha, yasya puruñasya pürëa-mahimnaù päraà mantra-dåg åñir vasiñöha iti evam äha, katham. kià jäyamäno vä upaiti na ko ’péti vadann anantatvenaivähety arthaù. tathä ca mantraù, “na te viñëo jäyamäno na jäto deva mahimnaù paramantamäpa” iti. 

8.23.30

   ya idaà çåëvan bhavati sa paräà gatià yäti.

8.23.31

   sukåtaà yathävat kåtaà viduù.

1.

catur-viàçe prasaìgena/ matsya-rüpasya çarìgiëaù



lélocyate yataù satya-/ vrata-rakñä mahärëave

2.

tanuà tanuà vidarçyädau/ nijaiçvarya-nidarçanät



matsyaà påcchati påthvéço/ lélayä vämanopamam

8.24.1

   mäyayä matsya-viòambanaà matsya-rüpänukaraëaà yasyäà nirüpyate täm.

8.24.2

   nanu kasmäd akasmäd eva matsyävatära-çravaëecchä, çré-vämana-sädåçyäd ity äha, tad artham iti dväbhyäm. durmarñaà duùsaham.

8.24.3-4

   baler anugrahäya jugupsitam api yäcaka-rüpaà dhåtavän iti yuktam uktam. yad arthaà tu loka-jugupsitaà mätsyaà rüpam adhärayad etan no yathävad vaktum arhaséty arthaù.

8.24.5

   sämänyenävatära-prayojanam äha, go-vipreti.

8.24.6

   jugupsitvaà pariharati, dhiyo guëair yäny uccävacäni bhütäni teñu niyantåtvena carann apéçvaro noccävacatvaà bhajate, nirguëatvät. kutaù punaù çuddha-sattva-mayair matsyädy-äkärair uccävacatva-çaìketi bhävaù.

8.24.7

   viçeñato matsyävatära-prayojanam äha, äséd iti tribhiù, brahmaëo nidräyäà bhaväà bhavo brähmas tenaiva nimittena jäto naimittikaù samudre upaplutä nimagnäù.

8.24.8

   antike niùsåtän.

8.24.9

   çapharé-rüpaà matsya-rüpam.

8.24.10

   prayojanäntaraà lélä-prakäraà cäha, tatra räja-åñir ity-ädi yävat samäpti.

8.24.11

   sa eva çräddhadeva iti khyätaù.

8.24.12-17

   kåtamäläyäà nadyäm.

8.24.18

   yaträhaà sukhaà nivasämi tadokaù sthänaà kalpaya.

8.24.19-21

   audaïcanodake maëika-sthe jale.

8.24.22

   rakñä-yogena rakñäyä yogenopäyena. yathä mahä-hrada-präpter arväk jalaà vinä na çuñyeyaà tenopäyena nidhehi. avidäsini anupakñaye.

8.24.23-25

   saàmitaà tat taj jaläçaya-parimitam.

8.24.26-27

   abhivyänaçe ’bhito vyäptavän.

8.24.28-29

   mukhyaù satya ätmä ca gatiç cäçrayaù.

8.24.30

   he aravindäkña, påthag ätmanäà dehädy-abhimäninäà satäm itareñäà padopasarpaëaà yathä måñä bhavet tathä sarva-suhåt-priyätmanas tava padopasarpaëaà måñä na bhavet. yadyasmän no bhaktänäm adbhrutaà vapur adédåço darçitavän asi. päöhäntare påthag ätmano bheda-darçinaù puàsaù. asatäà paricchinnänäà padopasarpaëaà yathä måñety arthaù.

8.24.31

   ekänta-janä bhaktäù priyä yasya.

8.24.32

   apyayämbhodhau pralayärëave. bhür bhuva-ädikam ity arthaù.

8.24.33

   saàvartämbhasi pralayodake. tväm upasthäsyati präpsyati.

8.24.34

   oñadhéù ädäyeti çeñaù.

8.24.35

   åñéëäm evälokena vicariñyasi.

8.24.36-37

   mahähinä väsukinä.

8.24.38-44

   me mayä ’nugåhétaà prasädé-kåtaà hådi aparokñaà vetsyasi. tvayä kåtaiù saàpraçnair mayä vivåtäà prakäçitaà santam.

8.24.45

   varatreëa doraka-rüpeëa.

8.24.46

“sägaraà taåayiñyantaà/ tariñyann iva sägaram

satyavrato gurutvena/ tuñöäva harim añöabhiù”

   atredaà cintyam, kim ayaà mahä-pralayo dainandino veti. tatra tävat brähmo laya iti. “yo ’sävasmin mahä-kalpe” iti cokter mahä-pralaya iti präptam. neti brümaù, mahä-pralaye påthivy-ädénäm avaçeñäsaàbhavät, “yävad brähmé niçä” ity-ädy-ukti-virodhäc ca. ato dainandina iti yuktam. na caitad api saìgacchate, säàvartakair anävåñöy-ädibhir vinä akasmäd eva saptame ’hani trai-lokyaà nimaìkñyatéti matsyokter anupapatteù. yac coktaà prathama-skandhe, “rüpaà sa jagåhe mätsyaà cäkñuñäntara-saàplave. navyäropya mahé-mayyäm apäd vaivasvataà manum.” iti. tad api tadä durghaöam, na hi pralaya-dvaye ’pi mahé-mayyäà nävyärohaù saàbhavati, na ca cäkñuña-manvantare pralayo ’sti, tathä ca sati saptamo manur vaivasvata ity api durghaöaà syät. “tvaà tävad oñadhéù sarväù” ity-ädi-nirdeço ’pi na saìgacchate. na hi tadä oñadhy-ädénäà sattvänäà cävaçeñaù saàbhavati. tasmäd anyathä varëyate. naiväyaà västavaù ko ’pi pralayaù, kintu satyavratasya jïänopadeçäyävirbhüto bhagavän vairägyärtham akasmät pralayam iva darçayäm äsa. yathäsminn eva vaivasvata-manvantare märkaëòeyäya darçitavän. tad apekñayaiva mahä-kalpe ’sminn iti viçeñaëaà saìgacchate. tathä ca, “tataù samudra udvelaù sarvataù samadåçyata” iti tasyaiva tathä darçanam uktam ity eñä dik. prastutaà stotraà vyäkhyäsyämaù. tatra nänä-yoniñu saàsarataù svasya bhagavat-kåpayaiva tat präptià dåñövä muktaye tam eva praåthayate, anädir yä ’vidyä tayopahatä ävåtätmanaù saàvidyeñäà te, ata evävidyä-mülaiù saàsära-pariçramair äturä iha saàsäre yadåcchayä yad anugrahäd evopasåtä äçritäù santo yam äpnuyuù präpnuyuù präpnuvanti sa bhavän eva säkñän no guruù san granthià bhindyädity uttareëänvayaù.

8.24.47

   nanu vairägyaà vinä kuto muktis tarhi tasya tvat-sevaika-phalatvät seväm ädiçety äçayenäha, jana iti. abudho ’yaà janaù asukhaà yathä bhavati tathä karma saméhate. täà sukhecchäm. no hådaya-rüpaà granthià sa bhindyät. yataù sa eva paramo guruù.

8.24.48

   nanu yajïa-dänädibhiù sattva-çuddhià vinä katha granthi-bhedaù syät taträha, yat sevayeti. yasya sevayaiva pumän ätmano manaso malaà tamo vijahyät. eña héna-malo nijaà varëaà ca svarüpaà bhajet. sa éço no gurur bhüyät. yataù sa eva guror api paramo guruù. mala-häne dåñöäntaù, rudra-rodanaà rudrasya rodanaà rajatam. “yad arodét tad rudrasya rudratvaà, yad açrv avaçéryata tad rajataà hiraëyam abhavat” iti çruteù. tad yathägneù saàparkän malaà jahäti svaà varëaà bhajate na tu kñälanädibhis tathä na yajïädibhir mala-tyägaù, kintu tvat-sevayaiva. teñäà tu seväìgatvam iti bhävaù.

8.24.49

   parameçvaratvaà parama-gurutvaà ca prapaïcayann äha, neti. yat prasädasyäyuta-bhägas tasya leça-mätram apy anye devädayaù sarve sametä api svayaà tan nirapekñäù santaù kartuà na prabhavanti.

8.24.50

   tad eva dåñöaëtena spañöayann äha, acakñur iti. aviduño janasyäbudho ’vidvän gurus tathaiva. arka-prakäçavat svata eva dåg jïänaà yasya so ’rka-dåk. ataù sarva-dåçäà sarvendriyäëäà samékñaëaù prakäçakaù. ata eva sugatià boddhum icchadbhir no ’smäbhir gurur våto ’si.

8.24.51

   kià ca präkåto gurur anartha-hetur ity äha, jana iti. ädiçate upadiçati. asatéà matim arthakämädi-matim. tamaù saàsäram.

8.24.52

   nanu tarhi sarvo ’pi loko mämeva kià nopasarati, ajïänäd ity äha, tvam iti. priyaç cämäv éçvaraç ca.

8.24.53

   ahaà tu tväm eva çaraëaà yäméty äha, taà tväm iti. pratibodhanäyopadeñäya. artha-dépaiù paramärtha-prakäçakaéù. hådaye bhavän granthén ahaìkärädén. svam okaù svaà rüpaà vivåëu prakäçaya.

8.24.54

  nåpatià prati.

8.24.55-56

   puräëa-saàhitäà matsya-puräëam açeñato ’bravéd ity anuñaìgaù.

8.24.57-59

   atétaù pürvo yaù pralayas tasyäpäye ’vasäne.

8.24.60

   yo ’yaà harer avatäras taà yaù prakértayet.

8.24.61

   satya-vratänäà satya-vratasya åñéëäà ca chatriëo gacchantéti-val liìga-samaväyäd bahuvacanam. jihma-ménaà mäyä-matsyam.



samäpto ’yam añöama-skandhaù



iti çrémad-bhägavate añöama-skandhaù samäptaù

